
Ўзбекистон Республикаси Президенти 
Шавкат Мирзиёевнинг таклифига биноан 
Озарбайжон Республикаси Президенти 
Илҳом Алиев 21 июнь куни давлат таш-
рифи билан мамлакатимизга келди.

Дунёда тили, урф-одатлари, маданияти, 
ҳатто ташқи кўринишидан бир-бирига ўхшаб 
кетадиган миллат ва элатлар кўп. Ўзбек ва 
озарбайжон халқларини ана шундай халқлар 
қаторига бемалол қўша оламиз. Ҳар икки мил-
лат вакиллари бир-бирини таржимасиз тушуна 
олади. Турмуш тарзимиз, анъана ва урф-одат-
ларимиз, халқ оғзаки ижоди ва ёзма адабиётда 
муштарак жиҳатларни кўплаб учратиш мумкин.

Бу икки буюк халқни асрлар, минг йиллар 
мобайнида бир-бирига боғлаб келган ўхшаш 
жиҳатлар ҳам бор. Халқларимизнинг мушта-
рак ёдгорлиги ҳисобланмиш, “Авесто” китоби, 
шунингдек, халқ оғзаки ижодининг ўлмас дур-
доналари саналган “Гўрўғли”, “Ошиқ Ғариб”, 
“Дада Қўрқут” достонлари ана шу азалий қар-
дошлик, дўстлик ва биродарликнинг ёрқин ис-
ботидир. Ўзбек мусиқасининг гултожи саналган 
нодир мақомларимиз ва бетакрор Озарбайжон 
муғомлари орасидаги ҳамоҳанглик ҳар икки 
халқ ўртасидаги яқинликни ўзида ифодалайди. 

Президентларнинг сиёсий иродаси ва узоқ-
ни кўзлаб юритаётган оқилона сиёсати туфайли 
сўнгги йилларда мамлакатларимизнинг кўп 
қиррали ҳамкорлиги янги босқичга кўтарилди, 
халқларимиз дўстлиги янада мустаҳкамланди.

Озарбайжон Президентининг давлат ташри-
фи Ҳайдар Алиев номидаги янгиланган кўча ва 
унинг ёдгорлиги очилишидан бошланди.

Шу муносабат билан ўтказилган тантана-
ли тадбирда Ўзбекистон Президенти Шавкат 
 Мирзиёев ва Озарбайжон Президенти Илҳом 
Алиев иштирок этди.

Давлатимиз раҳбари Озарбайжоннинг умум-
миллий етакчиси ва биродар озарбайжон хал-
қига ўз ҳурмат-эҳтиромини билдирди.

– Президент Илҳом Алиевнинг Ўзбекистонга 
ташрифи Озарбайжон халқининг умуммиллий 
етакчиси, ўзбек халқининг яқин дўсти Ҳайдар 
Алиев шарафига номланган кўчанинг очилиш 
маросимидан бошлангани катта рамзий маъ-
нога эга. 

У киши XX асрнинг атоқли сиёсий ва давлат 
арбоби, мустақил Озарбайжоннинг асосчиси 
сифатида тарихга кирди. Ҳайдар Алиевнинг 
қатъияти, кучли сиёсий иродаси ва беқиёс 
етакчилик сифатлари туфайли ёш суверен дав-
лат барча қийинчилик ва синовларни муносиб 
енгиб ўтди, – деди Президентимиз.

Ўзбекистон раҳбари Озарбайжон умуммил-
лий етакчиси мамлакатларимиз ўртасидаги 
дўстлик муносабатлари ва қардош халқла-
римизнинг тарихий ришталарини изчил мус-
таҳкамлашга улкан ҳисса қўшганини алоҳида 
таъкидлади.

Озарбайжон Президенти, ўз навбатида, 
ушбу ташриф унинг пандемиядан кейинги илк 
хорижий ташрифи эканини қайд этиб, давла-
тимиз раҳбари ва Ўзбекистон халқига Ҳайдар 
Алиевнинг ёрқин хотирасини асраб-авайлашга 
қаратилаётган доимий эътибор учун миннат-
дорлик билдирди.

– Азиз қардошим Шавкат Миромоновичдан 
Тошкент марказида отам Ҳайдар Алиев хоти-
расига бағишлаб шундай кўркам гўшани барпо 
этиш ташаббуси учун жуда миннатдорман. Биз 
буни ўзбек қардошларимизнинг буюк етакчи-
мизга, умумий тарихимизга чинакам биродарона 
муносабати сифатида қабул қиламиз. Бу бутун 
Озарбайжон халқига ҳурмат ифодаси ҳамдир, – 
деди Озарбайжон етакчиси.

Маросимда зиёлилар, нуронийлар, озарбай-
жон юртдошларимиз ҳам сўзга чиқди. Улар Ҳай-
дар Алиев номидаги обод кўча ва хиёбон қардош 
халқларимиз ўртасидаги мустаҳкам дўстликнинг 
ёрқин рамзи эканини таъкидладилар.

Ўзбекистонда озарбайжон миллатига мансуб 
40 минг нафарга яқин юртдошларимиз исти-
қомат қилмоқда. 2003 йилда Озарбайжон ма-
даният марказлари уюшмаси ташкил этилган. 
2010 йилда Озарбайжон элчихонаси қошида 
Ҳайдар Алиев номидаги Озарбайжон маданият 
марказининг янги биноси очилган.

Шундан сўнг Озарбайжон Президенти дав-
латимиз раҳбари ҳамроҳлигида “Янги Ўзбе-
кистон” боғига ташриф буюриб, Мустақиллик 
монументи пойига гул қўйди.

Таъкидлаш жоизки, мамлакатимизга келган 
олий даражадаги меҳмонлар томонидан ушбу мо-
нументга гул қўйиш маросими анъанага айланди.

Кўксарой қароргоҳида Озарбайжон Рес-
публикаси Президенти Илҳом Алиевни расмий 
кутиб олиш маросими бўлиб ўтди.

Икки мамлакатнинг давлат байроқлари би-
лан безатилган майдонда Озарбайжон Прези-
денти шарафига фахрий қоровул саф тортди.

Ўзбекистон Республикаси Президенти 
 Шавкат Мирзиёев олий мартабали меҳмонни 
кутиб олди.

Давлат раҳбарлари шоҳсупага кўтарилди-
лар. Ўзбекистон ва Озарбайжон давлат мад-
ҳиялари янгради. Мамлакатларимиз етакчилари 
фахрий қоровул сафи олдидан ўтдилар.

Маросимда Ўзбекистон ва Озарбайжон рас-
мий делегациялари аъзолари иштирок этди.

Расмий кутиб олиш маросимидан сўнг 
 Шавкат Мирзиёев ва Илҳом Алиев тор доирада 
учрашув ўтказди.

Давлат раҳбарлари Ўзбекистон ва Озар-
байжон ўртасидаги кўп қиррали стратегик ше-
риклик муносабатларини янада кенгайтириш 
юзасидан фикр алмашдилар.

Икки томонлама ҳамкорлик жадал ривожла-
ниб бораётгани мамнуният билан қайд этилди. 
Кейинги йилларда мамлакатларимиз ўртаси-
даги товар айирбошлаш ҳажми барқарор ошиб 
бормоқда. Қўшма корхоналар сони 4 баробар 
кўпайди.

2021 йил сентябрь ойида Озарбайжонда 
мамлакатимиз автомобилларини йиғиш корхо-
насининг ишга туширилгани муваффақиятли 
қўшма лойиҳалардан бири бўлди. Ташриф 
арафасида ўтказилган бизнес-форумда умумий 
қиймати ярим миллиард долларлик янги инвес-
тиция ва савдо келишувлари имзоланди.

Савдо-иқтисодий ҳамкорликни янада кен-
гайтириш мақсадида Ўзбекистон ва Озарбай-
жон етакчилари учрашув чоғида икки мамлакат 
ҳудудида нефть-газ, газ-кимё, тўқимачилик, 
фармацевтика, виночилик ва озиқ-овқат тар-
моқларида саноат кооперацияси истиқболла-
рини муҳокама қилдилар.

Транспорт коммуникациялари соҳасида-
ги ҳамкорликни ривожлантиришга алоҳида 
эътибор қаратилди. Транспорт йўлакларини 
ривожлантириш, юк ташиш тарифларини мақ-
буллаштириш муҳимлиги таъкидланди.

Президентлар ҳудудлараро ҳамкорликни 
мустаҳкамлаш, биргаликдаги ишбилармонлик 
ва маданий тадбирларни ўтказиш, сайёҳлар 
алмашинувини кўпайтириш муҳим эканини 
қайд этдилар.

Давлат раҳбарлари халқаро ва минтақавий 
вазият юзасидан ҳам фикр алмашиб, кўп то-
монлама тузилмалар доирасидаги фаол мулоқот 
ва ўзаро қўллаб-қувватлашни давом эттириш 
масалаларини муҳокама қилдилар.

Ўзбекистон Республикаси Президенти 
 Шавкат Мирзиёев ва Озарбайжон Республикаси 
Президенти Илҳом Алиевнинг музокаралари 
икки мамлакат делегациялари иштирокида 
кенгайтирилган таркибда давом этди.

Давлатимиз раҳбари йиғилишни очар экан, 
Озарбайжон Ўзбекистоннинг яқин дўсти ва вақт 
билан синалган, ишончли стратегик шериги 
эканини таъкидлади. Мамлакатларимизни дин, 
маънавий қадриятлар муштараклиги, анъана-
лар, тил ва маданият ўхшашлиги боғлаб туради.

Шавкат Мирзиёев ўзаро манфаатли ҳамкор-
лик юксак даражага чиққани, мамлакатларимиз 
ўртасидаги дўстлик ришталари ва ўзаро англа-
шув мустаҳкамланиб бораётганини катта мам-
нуният билан қайд этди. Ўзбекистон – Озарбай-

жон стратегик шериклигини янада кенгайтириш 
ва уни янги амалий мазмун билан бойитишга 
интилиш қатъий эканини тасдиқлади.

Ўзбекистон Президенти ҳамкорлик учун 
мавжуд улкан салоҳиятни ишга солиш, икки 
мамлакат иқтисодиётини тўлдириб турувчи 
омиллардан фойдаланиш зарурлигини таъкид-
лади.

Хусусан, давлатимиз раҳбари ўзаро савдо 
ҳажмини ошириш, саноат кооперациясини 
кенгайтириш, машинасозлик, электротехника, 
тўқимачилик, виночилик, озиқ-овқат, қурилиш, 
нефть-газ, газ-кимё, фармацевтика, агросаноат 
ва бошқа тармоқларда қатор лойиҳаларни 
амалга оширишни таклиф этди. Мамлакатла-
римизда истиқболли кооперация лойиҳалари-
ни ишлаб чиқиш ва илгари суриш мақсадида 
қўшма Инвестиция фондини ташкил этишга 
келишиб олинди.

Шунингдек, маҳсулотларни учинчи мамла-
катлар бозорига экспорт қилиш учун давлатла-
римиз ҳудудидаги эркин иқтисодий зоналарда 
қўшма лойиҳаларни амалга ошириш муҳим 
аҳамиятга эга экани таъкидланди.

Шу маънода, транспорт коммуникациялари 
тизимидан, шу жумладан, “Боку – Тбилиси – 
Қарс” темир йўлидан фойдаланган ҳолда бу 
борадаги ишлар самарадорлигини ошириш 
чора-тадбирлари келишиб олинди. Икки то-
монлама савдо ва товарлар транзити йўлидаги 
тўсиқларни ўз вақтида бартараф этиш учун 
транспорт вазирлари раҳбарлигидаги махсус 
ишчи гуруҳ ташкил этилади.

Ҳамкорликнинг яна бир истиқболли йў-
налиши – қишлоқ хўжалиги. Бу борадаги 
имкониятлар қайд этилар экан, мутасадди 
вазирларга ипакчилик кластерини ташкил 
этиш, ғўзачиликдаги лойиҳаларни илгари 
суриш, инновацион ишланмаларни жорий қи-
лиш бўйича “йўл харитаси”ни келишиб олиш 
топширилди.

Кўп қиррали ҳамкорликни кенгайтиришда 
ҳудудлар ўртасидаги тўғридан-тўғри алоқалар 
муҳим ўрин тутади. Томонлар яқин фурсатда 
мамлакатларимиз пойтахтлари ва йирик ша-
ҳарлари ўзаро ҳамкорлик муносабатларини 
йўлга қўйишига келишиб олдилар. Давлатимиз 
раҳбари жорий йилда Тошкент шаҳрида би-
ринчи Ҳудудлар форуми ва уларнинг саноат 
салоҳиятига бағишланган кўргазмани ўтказиш 
таклифини илгари сурди.

Туризм соҳасидаги ҳамкорликни кенгайтириш 
ҳам ишбилармонлик ва гуманитар алоқаларнинг 
янада мустаҳкамланишига хизмат қилиши қайд 
этилди. Президентлар бу борада алоҳида дастур 
қабул қилиш ва қўшма туризм ярмаркасини ўт-
казиш ғоясини қўллаб-қувватладилар.

Музокаралар чоғида маданий-гуманитар 
алоқаларни мустаҳкамлаш, жумладан, Мада-
ният ва кино кунларини ўтказиш, олий таълим 
даргоҳлари, илмий муассасалар, спорт ва ёш-
лар ташкилотлари ўртасидаги алоқаларни ку-
чайтириш юзасидан қатор бошқа келишувларга 
ҳам эришилди.

Олий даражадаги музокаралар якунида ҳуж-
жатларни имзолаш маросими бўлди.

Президент Шавкат Мирзиёев ва Президент 
Илҳом Алиев Ўзбекистон Республикаси билан 
Озарбайжон Республикаси ўртасидаги страте-
гик шерикликни чуқурлаштириш ва ҳар томон-
лама ҳамкорликни кенгайтириш тўғрисидаги 
декларацияни имзоладилар.

Шунингдек, давлат раҳбарлари ҳузури-
да икки мамлакат ҳукуматлари, вазирлик ва 
идоралари ўртасида 18 та ҳужжат имзоланди. 
Ҳудудлараро ҳамкорлик, саноат, халқаро авто-
мобиль қатнови, ноқонуний миграцияга қарши 
курашиш, ўсимликлар карантини ва ҳимояси 
соҳаларидаги ҳамкорлик, ҳарбий ва ҳарбий-
техникавий ҳамкорлик тўғрисидаги битимлар 
ҳамда туризм соҳасидаги ҳамкорлик дастури 
шулар жумласидан.

Ушбу ҳужжатлар Ўзбекистон ва Озарбайжон 
ўртасидаги ҳамкорликнинг қатор истиқболли 
йўналишларида амалий шерикликни мустаҳ-
камлашга хизмат қилади.

Маҳаллий ва хорижий оммавий ахборот во-
ситалари вакиллари учун ўтказилган брифинг-
да Президентлар музокаралар очиқлик, ўзаро 
ишонч, англашув ва дўстона руҳда ўтгани, 
имзоланган ҳужжатлар Ўзбекистон ва Озарбай-
жон халқлари манфаатларига хизмат қилишини 
таъкидладилар.

Давлатимиз раҳбари Озарбайжон делега-
циясини самимий қутлаб, икки халқ муносабат-
ларининг шонли тарихи бугунги кўп қиррали 
ҳамкорлик учун мустаҳкам пойдевор яратгани-
ни таъкидлади.

– Маънавий қадриятларимиз, динимиз бир, 
маданият ва тилимиз ўхшаш, – деди Шавкат 
Мирзиёев. – Аҳмад Фарғоний ва Абу Райҳон 
Беруний асарларида Озарбайжоннинг шарқ ва 
ғарб тамаддунлари бир-бирини бойитган кўп-
лаб шаҳарлари тилга олинган. Шарқшунослик 
институти фондларида эса Низомий, Хоқоний, 
Тусий, Фузулий, Хатоий ва бошқа озарбайжон 
шоир ва мутафаккирларининг ўнлаб ноёб қў-
лёзмалари авайланиб сақланмоқда.

Бу ўзбек халқи азал-азалдан озарбайжон 
маданиятига катта ҳурмат ва қизиқиш билди-
риб келаётганининг яна бир далилидир, деб 
таъкидлади Ўзбекистон етакчиси.

– Тор ва кенгайтирилган таркибдаги уч-
рашувларда икки томонлама кун тартибидаги 
масалаларни батафсил муҳокама қилдик. 
Музокаралар ҳамкорлигимизни халқларимиз 
манфаатлари йўлида бундан буён ҳам ҳар 
томонлама мустаҳкамлашга тайёрлигимизни 
кўрсатди. Салмоқли ҳужжатлар тўплами им-
золанди. Улар орасида икки томонлама муно-
сабатларда янги босқични бошлаб берадиган 
Стратегик шерикликни чуқурлаштириш ва ҳар 
томонлама ҳамкорликни кенгайтириш тўғриси-
да декларация имзоланди. Биз ҳамкорликнинг 
муҳим йўналишларини ҳам белгилаб олдик, – 
деди Шавкат Мирзиёев.

— Президентимизнинг Конституция-
вий комиссия аъзолари билан учрашуви 
жуда кўп омилларга кўра давлатчили-
гимиз тарихида қоладиган воқеа бўлди.

Билдирилган фикрлар, давлат ва 
фуқаро ўртасидаги демократик, мар-
казида инсон турадиган фундаментал 
муносабатларни мустаҳкамлаш бў-
йича илгари сурилган таклиф ҳамда 
ғоялар ҳаммамизни тўлқинлантирди. 

Ўзбекистон ижтимоий давлат эканини 
белгилаш бўйича Президентимиз илга-
ри сурган ташаббус фуқаролар олдида 
давлатнинг масъулиятини кучайтириш, 
ҳуқуқлар ва имкониятлар тенглигини 
таъминлашда ҳал қилувчи аҳамиятга 
бўлади. Учрашувда “инсон қадри” ту-
шунчаси “ижтимоий давлат” тушун-
часи билан чамбарчас боғлиқ экани 
таъкидланди. Бу ижтимоий тафовут-

ларни камайтириш, муҳтожларга ёр-
дам бериш бўйича самарали сиёсат 
олиб борадиган давлат модели экани 
қайд этилди.

Давлатимиз раҳбари “инсоннинг 
меҳнатга ва муносиб ҳаёт шароит-
ларига, ишсизликдан ҳимояланишга 
бўлган ҳуқуқларининг ишончли ҳи-
моясини таъминлаш, камбағалликни 
қисқартириш – конституциявий ис-
лоҳотларнинг муҳим мақсадидир”, 
деб уқтирдилар. Ҳар биримиз аввало, бу 
сўзларнинг мағзини чақиб, чуқур маъно-
сини тушуниб олишимиз зарур, албатта.

Инсоннинг меҳнатга ва муносиб 
ҳаёт шароитларига бўлган ҳуқуқла-
рини таъминлаш қандай эзгу мақсад 
эканини ҳис этиш учун биргина маҳал-
лабай тизим асосида мамлакатимизнинг 
барча ҳудудларида амалга оширилаёт-
ган ишларни кўз олдимизга келтириш-
нинг ўзи кифоя қилади.

Маълумки, инсон қадрини юксалти-
ришга қаратилган ислоҳотлар ҳар бир 
маҳаллага етиб бориши учун бошқарув 
механизмларигача такомиллаштирилди. 
Давлат идораларининг фуқароларга 
ёрдам бериш, қўллаб-қувватлаш функ-
циялари кучайтирилди. Мисол учун, 
ҳар бир маҳаллада ҳоким ёрдамчилари 
лавозими жорий этилиб, уларга аниқ 
вазифалар белгилаб берилди.

Мана шу амалиётнинг дастлабки нати-
жалари таҳлил этилганда, хатловдан ўтка-
зилган 6 миллион 900 минг хонадоннинг 
11 фоизи кам даромадли, 47 фоизи қў-
шимча даромадга эҳтиёжи борлиги, 6 фои-
зи эса ижтимоий ҳимояга муҳтож оилалар 
экани маълум бўлган. Демак, Президен-
тимиз таъкидлаган инсоннинг меҳнатга 
ва муносиб ҳаёт шароитларига бўлган 
ҳуқуқларини таъминлаш масаласи 
жуда долзарб бўлиб турибди.

Бу борадаги ислоҳотлар мунта-
зам, тизимли, ортга қайтмайдиган 
тус олиши, ривожланиб борадиган 
жараёнга айланиши учун мустаҳ-

кам конституциявий кафолат лозим. 
Давлатимиз раҳбари бу масаланинг му-
ҳимлигини алоҳида таъкидлагани бежиз 
эмас.

Инсоннинг меҳнатга ва муносиб 
ҳаёт шароитларига бўлган ҳуқуқла-
ри тўлақонли таъминланиши бир-
икки ёки уч-тўрт йиллик масала 
эмас, балки мунтазамликни тақозо 
этадиган масала ҳисобланади. Шун-
дай ёндашув давлат идоралари фаолия-
тидан мустаҳкам ўрин олса, учрашувда 
қўйилган яна бир эзгу мақсадга эришиш 
имкониятлари ортади. 

Яъни, бу ҳар бир шахснинг меҳнати 
учун муносиб ҳақ олиши, меҳнатга ҳақ 
тўлашнинг энг кам миқдори инсоннинг 
ўзи ва оиласи ҳаёт кечириши учун етар-
ли миқдорда бўлишини Конституцияда 
белгилаш таклифидир.

Президентимиз учрашувда илга-
ри сурган ғоя ва ташаббуслар бир-
бирига чамбарчас боғлиқ экани, 
халқимизнинг, ҳар бир оила ва юрт-
дошларимизнинг орзу-интилишла-
ридан келиб чиққанини ҳам алоҳида 
таъкидлаш жоиз. 

Учрашувда жамиятимизда ўзаро 
бирдамлик ва ҳамжиҳатлик масала-
ларига алоҳида эътибор қаратилди. 
Мустақил тараққиёт, фаровон ҳаёт учун 
интилган ҳар бир халқ учун бирдамлик ва 
ҳамжиҳатлик нақадар қадрли экани ҳақида 
тарихдан кўп мисоллар келтириш мумкин. 
Айниқса, дунё миқёсида геосиёсий вазият 
тез ўзгараётган, кутилмаган ҳолатлар рўй 
бераётган, рақобат кундан-кун ривожла-
ниб бораётган замонда бу тушунчаларнинг 
аҳамияти кўп карра ошмоқда.

Конституциявий ислоҳотларни амалга 
ошириш жараёнида халқимиз ҳар доимги-
дек ҳамжиҳат, ҳамфикр бўлиб, келажаги-
миз, авлодларимиз учун муҳим бўлган қа-
рорлар қабул қилиниши жараёнида фаол 
иштирок этади, давлатчилигимиз тари-
хида янги, етук бир давр бошланишини 
қўллаб-қувватлайди, деб ишонаман.

Олий Мажлис Қонунчилик палатасининг кеча бўлиб 
ўтган мажлисида депутатлар “Ўзбекистон Республи-
касининг Оила кодексига ўзгартишлар киритиш тўғ-
рисида”ги қонун лойиҳасини биринчи ўқишда кўриб 
чиқди.

Адлия вазири Русланбек Давлетов сўзга чиқиб, ушбу ко-
дексга нима сабабдан ўзгартишлар киритиш лозимлигини 
қуйидагича изоҳлади:

– Деярли чорак аср аввал қабул қилинган ҳамда бевосита 
ФҲДЁ соҳасини тартибга солувчи Оила кодексига ўзгартириш 
ва қўшимчалар киритишга эҳтиёж сезилмоқда. Никоҳдан 
ўтишнинг эркин бўлиши оила муносабатларининг мустаҳкам 
бўлиши учун гаровдир. Фуқаролик ҳолати далолатномаларини 
ёзиш органлари фаолиятини мувофиқлаштириш ва назорат 
қилиш Адлия вазирлигининг асосий вазифаларидан бири 
ҳисобланади.

ФҲДЁ органларида оила қуриш жараёнини янада тако-
миллаштириш, коррупциявий омилларнинг олдини олиш, 
никоҳланувчи шахсларга қулайликлар яратиш ва никоҳни 
ўз вақтида қонуний расмийлаштириш орқали фуқароларнинг 
ҳуқуқ ва манфаатларини ҳимоя қилиш ҳамда аҳолига “Инсон 
қадри учун” тамойили асосида ҳуқуқий хизмат кўрсатишни 
таъминлаш мақсадида Адлия вазирлиги томонидан қонун ло-
йиҳаси ишлаб чиқилди.

Оила кодексига кўра, никоҳланувчилар ФҲДЁ органларига 
ариза берганларидан кейин 1 ой ўтгач, уларнинг никоҳи қайд 
қилинади. Ушбу вақт доирасида никоҳланувчилар мажбурий 
тиббий кўрикдан ўтишади. Алоҳида ҳолларда ҳомиладорлик, 
бола туғилиши, бир тарафнинг касаллиги бўлган ва бошқа 
ҳолатларда ушбу муддатдан олдин рухсат берилиши мумкин. 
Муддатни қисқартириш учун асос бўлувчи ҳолатлар аниқ 
белгиланмаганлиги сабабли қонун меъёри амалиётда турлича 
қўлланилмоқда. 

Хусусан, никоҳдан ўтиш учун ФҲДЁ органларига 2021 
йилда 311  мингдан ортиқ ариза берилган. Шундан 5,8 минг-

га яқин (1,4 фоиз) аризалар бўйича 3 ой 
давомида турли сабабларга кўра, никоҳ 
қайд этилмаган бўлса, 2021 йилда қайд 
этилган 305 мингдан ортиқ никоҳларнинг 
50 мингга яқини (16,5 фоиз) бир ойлик 
муддат қисқартирилган ҳолда қайд этил-
ган. Шундан, 23 мингта ҳомиладорлик, 15 
мингта бола туғилганлиги учун ҳамда 12 
мингта никоҳ касаллик, хизмат сафари ва 
бошқа сабабларга кўра, бир ойлик муддат 
қисқартирилган.

Шу фурсатдан фойдаланиб халқаро 
тажриба, яъни бизга яқинроқ жамиятларни 
ҳам ўргандик. Ўша давлатларда ҳам бир 
ойлик муддат белгиланмаган. Масалан, 
Туркия, Грузия, Малайзия, Кипр, Арманис-
тон, АҚШ, Беларусь, Австрия, Германия, 
Франция, Норвегия, Таиланд, Сингапур 
каби давлатларда тегишли ҳужжатлар тақ-
дим этилгандан сўнг исталган куни никоҳни 
расмийлаштириш мумкин. 

Жамоатчилик муҳокамасида мазкур 
лойиҳа билан 1 мингдан ортиқ фуқаролар 
танишди ва улар томонидан 26 та таклиф 
ва мулоҳазалар берилди. Шундан 19 на-
фари лойиҳани маъқуллади ва 7 нафари 
томонидан лойиҳа бўйича турли фикрлар 
билдирилди.

Лойиҳа никоҳни қайд қилишнинг бир 
ойлик муддатини бекор қилишга қара-
тилган бўлиб, мажбурий тиббий кўрикдан 
ўтиш тартиби ва шартларига ўзгартириш-
лар киритилмаган.

Амалиётда аксарият никоҳланувчилар 
оила қуриш тўғрисидаги қарорни анча ол-

дин қабул қилиб, никоҳни расмийлаштириш мақсадида ФҲДЁ 
органларига мурожаат қилишади. Маълумот тариқасида айтиб 
ўтишим жоизки, 2021 йилда мажбурий тиббий кўрик натижа-
сида 3 минг 40 нафар келин ёки куёвда касаллик аниқланган 
бўлса-да, уларнинг розилиги билан никоҳлари қайд этилган.

Бир сўз билан айтганда, мазкур қонун лойиҳасининг қабул 
қилиниши никоҳни ўз вақтида қонуний расмийлаштириш ор-
қали фуқароларнинг ҳуқуқ ва манфаатларини ҳимоя қилиш, 
ФҲДЁ ва соғлиқни сақлаш органларида ортиқча қоғозбозлик, 
бюрократия ва коррупциявий ҳолатларни бартараф этиш, 
оталикни белгилаш ва шаръий никоҳ асосида яшаш ҳолат-
ларини камайтириш ҳамда фуқароларда давлат органларига 
нисбатан норозилик кайфияти келиб чиқишининг олдини 
олиш имконини беради. 

Қонунчилик палатаси депутатлари томонидан лойиҳа 
билан ўзгартириш киритилиши назарда тутилаётган Оила 
кодексининг 13- ва 17-моддаларидаги меъёрларни таҳририй 
тузатиш ва қонунчилик амалиётига мослаштириш борасида 
таклифлар билдирилди. Асосий масала “иштирокида” ва “ҳо-
зирлигидан” сўзларидан энг маъқули ҳамда тўғрисини тан-
лашда қолди. Савол-жавобларга бой бўлган мажлисда қонун 
лойиҳаси депутатлар томонидан қабул қилинди.

Шунингдек, ялпи мажлисда “Ўзбекистон Республикаси 
Маъмурий жавобгарлик тўғрисидаги кодексининг 2061-модда-
сига ўзгартиш киритиш ҳақида”ги қонун лойиҳаси депутатлар 
томонидан биринчи ўқишда кўриб чиқилди.

Мазкур лойиҳа билан ҳимоя ордери талабларини бажар-
маслик учун белгиланган базавий ҳисоблаш миқдорининг 
бир бараваридан уч бараваригача бўлган жаримани беш ба-
раваридан ўн бараваригача этиб белгилаш таклиф қилинди 
ва ушбу қонун лойиҳаси ҳам депутатлар томонидан қабул 
қилинди.

“Ўзбекистон овози” мухбири
Тоштемир ХУДОЙҚУЛОВ тайёрлади.

ЌÀÐ ÁÈÐ ÈÍÑÎÍ ÌÓЌÈÌ ÂÀ ŠÀÄÐËÈ Á¡ËÀÄÈ

Улуғбек ИНОЯТОВ,
Ўзбекистон Халқ 
демократик партияси 
Марказий Кенгаши раиси, 
Олий Мажлис Қонунчилик 
палатасидаги фракция 
раҳбари:

НИКОҲ:

ÁÈÐ ÎÉËÈÊ ÌÓÄÄÀÒ 
ÁÅÊÎÐ Á¡ËÌÎŠÄÀ

Томонлар ҳамкорликни тубдан фаоллаштириш учун 
кенг имкониятлар борлиги, энг аввало, иқтисодиётлари-
мизнинг бир-бирини тўлдириб туришига ишонч билдир-
дилар.

Ҳожиқабул шаҳрида автомобиль ишлаб чиқариш йўлга 
қўйилгани, ипакчилик соҳасидаги ҳамкорлик ривожла-
наётгани бунга мисол. Қазиб чиқариш, нефть-кимё, фар-
мацевтика, қурилиш материаллари, тайёр тўқимачилик 
маҳсулотлари, озиқ-овқат, заргарлик буюмларни ишлаб 
чиқариш, виночиликда ўнлаб янги лойиҳалар ишлаб 
чиқилмоқда.

Навбатдаги стратегик йўналиш – стратегик коммуни-
кацияларни ривожлантириш. Бугун юкларни, шу жумла-
дан, “Боку – Тбилиси – Қарс” темир йўли орқали ташиш 
ҳажми ортиб бормоқда. Томонлар янги йўлакларни таш-
кил этиш, мультимодал ташишларни кўпайтириш, транс-
порт корхоналари учун қулай шарт-шароитлар яратишга 
келишиб олдилар.

Иқлим билан боғлиқ хатарлар ва озиқ-овқат хавфсиз-
лиги муаммолари кучайиб бораётганини ҳисобга олиб, 
музокараларда қишлоқ хўжалиги соҳасидаги ҳамкорлик-
ни янада ривожлантириш масалаларига алоҳида эътибор 
қаратилди. Илмий ва инновацион ечимлар билан фаол 
алмашиш, аграр тармоқни рақамлаштириш бўйича ше-
рикликни йўлга қўйиш, инвестиция лойиҳаларини амалга 
оширишга қарор қилинди.

Музокараларда ҳудудлараро алоқаларни фаоллаш-
тиришга ҳам алоҳида тўхталиб ўтилди. Бунга жорий йил 
кузида Тошкент шаҳрида биринчи Ҳудудлар форумининг 
ўтказилиши хизмат қилади.

Маданий-гуманитар соҳада ҳам мамлакатларимиз 
ва халқларимиз азалдан яқиндан ҳамкорлик қилиб 
келмоқда. Музокаралар якунида Маданият ва кино 
кунларини ўтказиш, гуманитар ва туризм алмашину-
вига доир дастурларини ривожлантиришга аҳдлашиб 
олинди.

– Озарбайжон Президентининг тарихий аҳамиятга эга 
давлат ташрифи олдинга ташланган улкан қадамдир. 
Бугун биз биродар халқларимиз дўстлигини янада мус-
таҳкамлаш ва мамлакатларимиз стратегик шериклигини 
чуқурлаштириш учун барча шароитларни шакллантир-
дик, – деди Ўзбекистон Президенти.

Президент Илҳом Алиев таклиф учун миннатдорчилик 
билдириб, Ўзбекистон эришаётган ютуқлардан хурсанд 
эканини таъкидлади.

– Қардош Ўзбекистон заминида бўлиб турганимдан, 
Сиз билан икки томонлама муносабатларнинг кенг 
доираси ва ташқи сиёсий кун тартибидаги муҳим маса-
лаларни муҳокама қилишдан мамнунман, – деди Илҳом 
Алиев. – Ўйлайманки, бу ҳақиқатдан ҳам муваффақият-
ли ташриф. Чунки муҳокама қилинган мавзуларнинг 
моҳияти, шакли, мазмуни бўйича ҳам, биз қабул қил-
ган қарорлар бўйича ҳам ушбу ташриф ва келишувлар 
муносабатларимизнинг янада ривожланишига асос 
бўлади.

Озарбайжон етакчиси имзоланган ҳужжатлар ва бу-
гунги вазифалар ижроси мамлакатларимиз ўртасидаги 
муносабатларни янада мустаҳкамлашини қайд этди.

– Бугун биз иқтисодий ҳамкорлик, бизнес тузилмалари 
ўртасидаги алоқалар, хавфсизлик ва мудофаа қобилияти, 
маданий-гуманитар алоқалар тўғрисида фикр алмашдик. 
Яъни, кенг маънода айтадиган бўлсак, фаол ҳамкорли-
гимиз учун пойдевор яратилмоқда, – деди Озарбайжон 
Президенти.

Давлат раҳбарлари халқаро тузилмалар доирасидаги 
ўзаро мулоқот конструктив кечаётгани ва ўзаро қўллаб-
қувватлаш муҳим эканини таъкидладилар.

Шундан сўнг Озарбайжон Президенти Илҳом Алиев 
давлатимиз раҳбари ҳамроҳлигида Тошкент шаҳридаги 
Технопаркка ташриф буюрди.

Кўксаройда бўлиб ўтган музокараларда икки мам-
лакат ўртасида саноат кооперациясини кенгайтириш 
масалаларига алоҳида эътибор қаратилди. Юртимиздаги 
эркин иқтисодий зоналар, технопарклар бунинг учун 
қулай майдон.

Пойтахтимиздаги Технопаркда умумий қиймати 365 
миллион долларлик 17 та лойиҳа йўлга қўйилган. Бугун-
ги кунда шундан 13 таси ишга тушган бўлиб, электрон 
газ ҳисоблагич, музлатгич, саноат кондиционерлари 
ва совутиш тизимлари, лифт ва эскалаторлар, сув на-
сослари, эшик ва дераза ромлари учун аксессуарлар 
ясалмоқда. Бу товарлар хорижий брендлар назорати 
остида тайёрланиши боис минтақа бозорларидан ўрин 
эгалламоқда.

Бу йил изоляция маҳсулотлари, сув иситиш ускуна-
лари, ошхона техникаси корхоналари ҳамда логистика 
маркази фойдаланишга топширилади.

Озарбайжон Президенти ва меҳмонларга бу ерда 
ишлаб чиқарилаётган маҳсулотларнинг афзалликлари 
ҳақида сўзлаб берилди.

Давлат раҳбарлари саноат соҳаси мутасаддиларига 
биргаликда ишлаб, қўшма лойиҳаларни амалга ошириш, 
саноат кооперацияси ва савдони кенгайтириш бўйича 
кўрсатмалар берди.

Ўзбекистон Президенти Шавкат Мирзиёев ва Озарбай-
жон Президенти Илҳом Алиев Кўксарой қароргоҳидаги 
Фахрий меҳмонлар хиёбонига дарахт экди.

Бу ташрифга узоқ ва пухта тайёргарлик кўрилган 
эди. Эришилган натижалар шунга муносиб бўлди – икки 
мамлакат ҳамкорлиги келажагига мустаҳкам пойдевор 
қўйилди.

Давлат раҳбарлари эккан ниҳол ушбу янги режалар-
нинг, халқларимиз дўстлигининг рамзи сифатида гуллаб-
яшнайди.

Озарбайжон Республикаси Президенти Илҳом Алиев-
нинг мамлакатимизга давлат ташрифи давом этмоқда.

Зиёдулла ЖОНИБЕКОВ,
ЎзА мухбири

Ўзбекистон – Озарбайжон:

ИККИ ҚАРДОШ 
МАМЛАКАТ 

ҲАМКОРЛИГИ 
КЕЛАЖАГИГА 
МУСТАҲКАМ 

ПОЙДЕВОР ҚЎЙИЛДИ

 Давоми, бошланиши 1-бетда. 

— Тан олишимиз керакки, 
шу кунгача Конституциямизга 
ногиронлиги бўлган шахс-
ларнинг ҳуқуқларини кафо-
латлаш тўғрисида бирор бир 
жумла йўқ эди. Бироқ ушбу 
тоифа кишиларни қўллаб-
қувватлаш, уларга тенг ша-
роитларни яратиш борасидаги 
давлат сиёсати мутлақо янги 
босқичга кўтарилгани рост. 
Давлатимиз раҳбари ушбу ма-
салага алоҳида тўхталиб ўтга-
ни ҳам бежизга эмас, албатта. 

Зеро, ногиронлиги бўлган 
шахсларга жамият ҳамда дав-
лат ҳаётида тўлақонли ишти-
рок этиши учун кенг ва тенг 
имкониятлар яратилиши жуда 
муҳим. Уларнинг ҳуқуқларини 
бевосита таъминлашга қара-
тилган 35 дан ортиқ меъёрий-
ҳуқуқий ҳужжат, жумладан, 
“Ногиронлиги бўлган шахс-
ларнинг ҳуқуқлари тўғрисида” 
қонун қабул қилинди, БМТнинг 
Ногиронлар ҳуқуқлари тўғрисидаги халқаро конвенцияси ратифика-
ция қилинди.

Қолаверса, бу борада қонунчиликка муҳим ўзгартиш ва қўшим-
чалар киритилди. Хусусан, ногиронлиги бўлган шахсларнинг таълим 
олиши, илм ўрганиши, касб танлаши, ҳунар ўрганиши борасидаги 
ҳуқуқларини амалга ошириш масаласида Меҳнат кодексига, Таълим 
тўғрисидаги қонунга янги меъёрлар киритилди. Шунингдек, Шаҳар-
созлик кодексида ногиронлиги бўлган шахсларнинг эркин ҳаракат-
ланиши учун, ижтимоий объектларга эмин-эркин кириб чиқиши учун 
шароит яратиш масалалари кўзда тутилди. Биноларни қуришда, ло-
йиҳалаштиришда ҳам ногиронлиги бўлган шахсларнинг ҳаракатлани-
шини ҳисобга олиш алоҳида меъёр сифатида белгиланди. Бу борада 
давлат ташкилотларининг мажбуриятлари аниқ белгилаб берилди.

Учрашувда ногиронлиги бўлган шахларнинг конституциявий ҳу-
қуқ ва эркинликларини Бош Қомусимизда белгилаб қўйиш инсоний 
бурчимиз эканлиги қайд этилди. Хусусан, ногиронлиги бўлган шахс-
ларни ҳар қандай ажратиб қўйиш, уларнинг ҳуқуқларини чеклаш, 
объектлар ва хизматлардан фойдаланиши учун шарт-шароитлар 
яратишдан бош тортиш тақиқланади. Давлат уларнинг ҳуқуқ ва 
эркинликлари ҳамда қонуний манфаатларини амалга ошириш учун 
зарур шароитларни, тенг имкониятларни яратади. Алоҳида эътибор-
га муҳтож бўлган болалар учун таълим ташкилотларида инклюзив 
таълим ташкил этилади, деган қоидаларни киритиш таклиф этилди.

Бу каби меъёрларнинг Конституцияда акс этиши ногиронлиги 
бўлган шахсларнинг ҳуқуқ ҳамда манфаатлари ҳаётда ўз амалий 
ифодасини топишини кафолатлайди.

“Ўзбекистон овози” мухбири
Зилола УБАЙДУЛЛАЕВА тайёрлади.

— Куни кеча муҳтарам Пре-
зидентимизнинг Конституция-
вий комиссия аъзолари билан 
учрашувидаги нутқини эшитиб, 
жуда ғурурландим, фахрлан-
дим. Янгиланаётган Конститу-
цияда “Ўзбекистон ижтимоий 
давлат” деган тушунча кири-
тилиши ҳақидаги таклиф хал-
қимизга манзур бўлади, деб 
ўйлайман.

Президентимиз ўз нутқида 
“Бу Конституциянинг ягона 
манбаи ва муаллифи – халқ-
дир”, деб айтди. Албатта, хал-
қимизнинг барча эзгу ниятлари, 
хоҳиш-иродаси, ҳуқуқ ва бур-
чи, ҳаётий яшаш кафолатлари 
Конституциямизда ўз аксини 
топиши халқимиз узоқ йил-
лардан буён кўнглига тугиб 
келаётган ниятларининг ижобат 
бўлаётганидир.

Шу боис, барча ватандошларимиз, сиёсий партиялар фаоллари, 
барча даражадаги депутатларимиз, айниқса, ёшларимиз бефарқ 
бўлмасликлари, ушбу жараёнда фаоллик кўрсатишлари керак, деб 
ҳисоблайман.

Зотан, ижтимоий давлат барпо этилар экан, бу давлатда инсон 
қадри улуғ эканлиги ва ҳеч ким эътибордан четда қолмаслиги ка-
фолатланади.

Энди қаранг-да, бу нима дегани экан: ижтимоий давлатда муҳ-
тожларга уй-жой, яшаш учун зарур бўлган истеъмол товарларининг 
энг кам миқдори белгилаб қўйиларкан. Шахс ва унинг оиласи ҳаёт 
кечириши учун етадиган иш ҳақи бериларкан. Камбағалликни қис-
қартириш, бандликни таъминлаш, хавфсиз меҳнат шароитлари яра-
тиш давлатнинг фуқаролар олдидаги бурчи бўларкан. Тўғриси, бу 
гаплар, бундай ғоялар менга ёқди. 

 “Инсон қадрини улуғлаш”, меҳр ва ёрдамга муҳтож аҳолини қўл-
лаб-қувватлаш давлатимиз ижтимоий сиёсатининг муҳим йўналиши 
бўлишига аминман. Қисқа қилиб айтсам, мен бу масалада Президен-
тимизга тўлиқ ишонаман. 

Нимага дейсизми? Асосларим борда!.. Касби туманида бу ишлар 
қандай амалга оширилаётганини, кўз олдимда кўрганларимни айтиб 
берай. Туманимизда уй-жойга муҳтож, фарзандларини ёлғиз ўзи 
тарбиялаётган 110 нафар аёл рўйхатга олинган. Ўтган йили ана шун-
дай оналарнинг 11 нафарига бошланғич тўлов бадалини субсидия 
асосида қоплаб бериш шарти билан уй-жойлар ажратилди. Жорий 
йилда ҳам ана шундай 20 нафар ёлғиз оналарга имтиёзли уй-жойлар 
ажратиб бериш кўзда тутилган.

Шунингдек, ҳозирги кунда туманда ижтимоий ҳимояга эҳтиёж-
манд, лекин бир марта ҳам моддий ёрдам олмаган 118 та оиланинг 
манзилли рўйхати шакллантирилиб, уларнинг ҳар бирига 20 килог-
раммдан бепул ун тарқатилди.

Халқ депутатлари туман Кенгаши депутатлари ташаббуси билан 
рўйхатга киритилган 55 нафар фуқарога соғлиғини мустаҳкамлаш, 
болаларини даволатиш, уй-жой таъмири учун ва бир марталик мод-
дий ёрдам кўрсатиш учун жами 107,8 млн. сўм маблағ йўналтирилди.

Шуларни ёзяпману, ўйланиб қоляпман. Президентимиз ҳар бир 
таклифни халқимизнинг кўнглини билиб, сезиб бераркан-да... Ҳамма 
кўзлаган марралари яқин бўлсин, Конституциямиз энг инсонпарвар 
Қомуслардан бири бўлсин. 

“ÌÅÍ ÁÓ ÌÀÑÀËÀÄÀ 
ÏÐÅÇÈÄÅÍÒÈÌÈÇÃÀ 
Ò¤ËÈ£ ÈØÎÍÀÌÀÍ”

ÏÀÐËÀÌÅÍÒÍÈÍÃ ÂÀÊÎËÀÒËÀÐÈ ÊÅÍÃÀßÄÈ

ßÍÃÈ ÁÎÑ£È×ÃÀ ¤ÒÃÀÍ Á¤ËÀÌÈÇ
ÈÌÊÎÍÈßÒËÀÐ ÊÅÍÃ ÂÀ ÒÅÍÃ

48 минг 492 та таклиф — бу бир ойда фуқаролардан тушган мурожаатлар миқдори. Бундан 
кўринадики, аҳоли ислоҳотларга, ўзгаришларга тайёр ва кутмоқда. 

Президентимиз Шавкат Мирзиёевнинг Конституциявий комиссия аъзолари билан учра-
шувидаги ғоя ва таклифлар халқимиз, турли ёшдаги юртдошларимиз, ҳар хил касб эгалари 
томонидан кўтаринки кайфиятда кутиб олинди. Ҳали бу таклифлар сиёсатчилар, олим ва 
экспертлар, соҳа мутахассислари, жамиятимизнинг тажрибали кишилари томонидан кенг ва 
чуқур тушунтириб берилади, албатта.  Маълумки, давлатимиз раҳбари ўз нутқида тўртта ус-
тувор йўналишга эътибор қаратиб, уларнинг ҳар бири бўйича таклифларини айтди.

Инсон, унинг ҳаёти, эркинлиги, қадр-қиммати, дахлсиз ҳуқуқлари ва манфаатлари масаласи 
биринчи йўналиш сифатида кўрсатиб ўтилган бўлса, иккинчи йўналишда “Ўзбекистон – иж-
тимоий давлат”, деган ғоя илгари сурилди.

Учинчи йўналиш Конституцияда маҳалланинг мақомини ҳамда давлат органларининг бу 
борадаги вазифаларини аниқ белгилаш ҳақида бўлди. Мамлакатимизда давлат бошқарувини 
такомиллаштириш, халқ ҳокимиятчилигини кучайтириш масаласи тўртинчи йўналишда бел-
гиланди.

— Давлатимиз раҳбари ҳар йи-
ғилишида, ҳар битта янги лойиҳани 
амалга оширишда аввало халқ ман-
фаати, инсон қадрига хизмат қили-
ши лозимлигини таъкидлайди. Шу 
билан бирга, халқ вакиллари бўлган 
депутат ҳамда сенаторларнинг вако-
латларини кенгайтиришга алоҳида 
эътибор қаратилади. Конституциявий 
комиссия аъзолари иштирокида ўтка-
зилган йиғилишда ҳам бу жиҳатларга 
тўхталиб ўтди. 

Жумладан, Конституцияда ҳу-
куматни шакллантириш ва унинг 
самарали фаолият юритишини таъ-
минлашда Олий Мажлиснинг ва-
колатларини кенгайтириш бўйича 
тегишли қоидаларни белгилаш ке-
раклиги таъкидланди. Шунингдек, 
коррупцияга қарши курашиш агент-
лиги раҳбарини тайинлаш бўйича 

фармон Сенат томонидан тасдиқла-
ниши тартибини жорий этиш ҳамда 
ҳукумат томонидан тайёрланган 
Коррупцияга қарши кураш бўйича 
йиллик миллий маърузани муҳокама 
қилиш масаласини парламентимиз 
ваколатига киритиш лозимлиги 
айтилди. Буларнинг барчаси Олий 
Мажлиснинг парламент назоратини 
амалга ошириш бўйича ваколатла-
рининг конституциявий асосларини 
кучайтириш бўйича ишларни давом 
эттиришга хизмат қилади.

Ўтган йиллар давомида бу бора-
да самарали ишлар ташкил этилди. 
Хусусан, ҳукумат фаолияти устидан 
парламент назорати ўрнатилиб, янги 
тизимда ишлар олиб борилмоқда. Би-
ринчи навбатда, Давлат бюджетини 
қабул қилиш ва бошқа масалаларда 
бевосита иштирок этмоқда. Бир неча 
йилдан буён бюджет тақсимоти қо-
нун кўринишида қабул қилиняпти. 
Умуман, парламент назорати нуқтаи 
назаридан янги механизмлар ки-
риб келмоқда. Масалан, ўтган йили 
бюджет маблағларидан нафақат 
мақсадли, шу билан бирга, натижали 
фойдаланиш бўйича эксперемент 
ўтказдик ва учта вазирликнинг эши-
туви ташкил этилди. Натижа ижобий 
бўлгани учун жорий йилда 40 та ана 
шундай тадбирни ўтказиш кўзда ту-
тилган. Бюджет ва иқтисодий исло-
ҳотлар қўмитаси масъул сифатида бу 
ишларни амалга оширмоқда. 

Яна бир муҳим жиҳати, 2019 йил-
дан буён йўлга қўйилган ҳукумат-
нинг йил дастури бўйича ҳисоботи 
парламент эшитувига киритиляпти. 
Яқинда Қонунчилик палатасининг 
ялпи мажлисида ўтган йилги давлат 
дастури ижроси бўйича ҳисоботни 
эшитдик. Ўз фикр-мулоҳазалари-
мизни, таклифларимиз, керак бўлса, 

танқидий нуқтаи назаримизни ҳам 
билдирдик. 

Бундан ташқари, “Обод қишлоқ”, 
“Обод маҳалла” каби доимий давлат 
дастурларини авваллари ҳар чоракда 
эшитаётган бўлсак, бу йилдан ҳар ой-
лик натижалар ҳақида ахборот бериб 
бориляпти. Бу ҳам парламент назора-
тида катта ўзгариш, деб ҳисоблайман. 

Давлат қарзи, давлатнинг ташқи 
қарзи масалалари ҳам доимий қў-
митамиз эътиборида. Мисол учун, 
давлатнинг ташқи қарзи ҳисобига 
амалга оширилган ва якунланган 
лойиҳаларни Ҳисоб палатасининг 
берган хулосаси асосида эшитув-
лар жорий қилинган. Ўтган йили 
“Саломатлик-3” “Ўрта шаҳарларни 
ривожлантириш” каби бир қанча ло-
йиҳаларни танқидий-таҳлилий руҳда 
муҳокамаларини ўтказдик. 

Мажлисда Президентнинг айрим 
ваколатларини Олий Мажлисга ўтка-
зиш ҳам таклиф этилди. Мисол учун, 
Ҳисоб палатаси раисини лавозимга 
тайинлаш ва озод қилиш ваколатини 
Сенатга ўтказиш мақсадга мувофиқ 
экани таъкидланди. Бу ҳам парла-
мент ваколатларини янада кенгайти-
ради, Давлат бюджети ижросида на-
тижадорлик ва ҳисобдорлик ортади.

Демак, ушбу меъёрлар Консти-
туциямиз даражасида муҳрлаб қў-
йилса, 78-моддага киритиладиган 
бўлса, ушбу йўналишда парламент 
томонидан олиб борилаётган иш-
ларни қонунчилик жиҳатдан янада 
чуқурлаштириш имкони юзага ке-
лади. Шунингдек, ҳукумат амалга 
ошираётган лойиҳалар ва ишлар-
нинг натижадорлиги жиҳатидан ҳам 
йўналтирилган маблағларни ўринли 
ҳамда мақсадли, самарали ишлаши-
га фойда беради. Бундан ютадиган 
фақатгина халқимиз бўлади. 

— Бугун демок-
ратик принцип ва 
тамойиллар асосида 
чинакам фуқаролик 
жамиятини ривожлан-
тириш йўлида жамия-
тимизда олиб бори-
лаётган ислоҳот ва 
янгиланишлар сабаб 
парламент ва маҳал-
лий Кенгашлар янгича 
шароит ва услубда 
фаолият олиб бораё-
тир. Бу имконият ва 
сиёсий фаоллик депу-
татларимизга маҳал-
лий Кенгашларнинг 
ҳудудларни ижти-
моий-иқтисодий ри-
вожлантириш, ижро 
этувчи ҳокимият идо-
ралари фаолияти 
устидан назорат ўр-
натиш ва одамларни 
ўйлантираётган муам-

моларни ҳал қилишда давлатимиз раҳбарининг тавсия 
ва кўрсатмаларидан сўнг анча жонланди. Тан олиш 
керакки, бундай очиқлик, шаффофлик, сўз эркинлиги 
ва демократик принциплар Президент сиёсий иродаси 
билан боғлиқдир. 

Шунинг учун Президентимиз Конституцион ислоҳотлар 
муҳокамасига оид йиғилишда яна бир бор давлат ҳоки-
мияти ва бошқаруви тизимини ислоҳ қилиш мавзусига 
тўхталди. Бу ҳам бўлса, жойларда ҳокимлар ва маҳаллий 
Кенгашлар ваколатини ажратиш билан боғлиқ масала. 
Давлатимиз раҳбари Шавкат Мирзиёев Президентлик 
лавозимига киришиш тантанали маросимдаги нутқида 
ҳам халқ депутатлари маҳаллий Кенгашлари ҳамда ҳо-
кимларнинг ваколатларини аниқ белгилашга оид қону-
ний асосларни яратиш вақти келганлигини таъкидлаб 
ўтдилар. Бу бежизга эмас. Амалга оширган ислоҳотлар 
натижасида маҳаллий Кенгашлар, фуқароларнинг ўзини 
ўзи бошқариш органларининг ваколатлари кенгайди. 
Шундан келиб чиқиб, ҳокимлар бир вақтнинг ўзида халқ 
депутатлари Кенгашларига ҳам бошчилик қилиши ҳақи-
даги қоидани Конституциядан чиқариб ташлаш таклифи 
илгари сурилмоқда. Бу ислоҳотнинг жорий этилиши ҳо-
кимият ваколатларининг бўлиниш принципини маҳаллий 
даражада татбиқ этишга, маҳаллий Кенгашлар фаолияти 
самарадорлигини, ҳокимларнинг халқ вакиллари олди-
даги масъулиятини оширишга олиб келади. Ҳудудларда 
халқ манфаатларини тўлиқ таъминлашга, ҳокимликлар 
фаолияти устидан Кенгашлар ва жамоатчилик назоратини 

кучайтиришга хизмат қилади. 
Тан олиш керак, ҳокимликлар қарорларини маҳаллий 

кенгашлар тасдиғидан ўтказиш амалиёти йўлга қўйилга-
ни сабабли норозиликларга олиб келадиган ноқонуний 
қарорлар қабул қилиниши камайди. Аммо қизиғи шунда-
ки, қарорларнинг ҳаққонийлигига баҳо берадиган, уни 
тасдиқлайдиган кенгашларга ҳокимлар раислик қилади. 
Бу ҳолат давлатимиз раҳбари томонидан ҳам танқид қи-
линиб, маҳаллий кенгашларга ҳокимлар раислик қилиши 
амалиётига барҳам бериш зарурлиги таъкидланди. 

Гап шундаки, кимки ҳоким қароридан норози бўлса, 
идорама-идора, судма-суд юришига тўғри келар, адо-
латни тиклашга эса камдан-кам ҳолда эришилган. Фуқа-
ролик жамияти асосларидан бири халқ иродаси бўлса, 
ҳудудлардаги ижтимоий-иқтисодий, сиёсий ва маънавий-
руҳий ҳолатига фақат ҳоким жавобгар ё масъул эмас. 
«Маҳаллий давлат ҳокимияти тўғрисида»ги Ўзбекистон 
Республикаси қонунининг моҳиятини чақсак, вилоят, 
шаҳар ва туманлардаги муаммо ва масалаларда маҳаллий 
ҳокимлик раҳбарияти қатори халқ вакиллари, яъни халқ-
нинг хоҳиш-иродаси билан сайланган депутатлар ҳам 
масъулдирлар. Шундай экан, бу борада мувозанат муҳим 
роль ўйнайди. Нуқул ҳоким қарор қилган, кўрсатма бер-
ган, режалаштирган масалаларни кўриш, қарорларини 
қабул қилиш эмас, депутатлар илгари сурган, эътироз 
билдираётган, таклиф этаётган масалалар амалда ҳам 
эътиборга олиниши керак. Бу борада ҳам анча ижобий 
ўзгаришлар бор, аммо муаммолар ҳам талайгина. Бу ҳо-
латни бартараф этиш учун босқичли ислоҳотлар зарур.  

Демак, ҳокимнинг Кенгаш раиси мақомини бекор қи-
лиш жараёни кун тартибига чиқади. Албатта, бу тизимга 
зинама-зина, тажриба ва кўникмаларни шакллантириш, 
шароитларни ўрганиб ўтилмоқда. Яъни кўриладиган чо-
ралар, қабул қилинадиган қарор ва ишлаб чиқиладиган 
қонунлар амалда ўзини тўлиқ намоён этиб, аҳоли онгида 
«ҳоким» ва «депутат» тушунчалари янгиланиши керак. 
Ана шунда амалий натижаларга эришган бўламиз. 

  Агар ҳоким депутатларга раислик қилиши ваколати 
бекор қилинса, Кенгаш раиси сайланса, фуқаролик жа-
мияти ривожланишининг янги босқичига ўтган бўламиз. 
Қолаверса, ҳудудий раҳбарлар ўзгаргани билан стратегик 
вазифалар, мақсадлар ўзгармайди.

Ўзбекистон янги марралар сари олдинга илдамла-
моқда. Изланиш, рағбат, ижод баробарида эркинлик бу 
борада муҳим омил бўлиб хизмат қилмоқда. Янги давр, 
янгича руҳ ва истиқболли лойиҳалар самарасидан Вата-
нимиз билан шу юртнинг фарзанди эканлигимиз билан 
фахрлансак арзийди. Тарих зарварақларида бу йиллар 
Ўзбекистондаги янги уйғониш даври сифатида ҳам ёзи-
лажак. Бунинг учун эса ҳар биримиз фуқаролик позиция-
мизда қатъий туриб, билимимиз, меҳнатимиз, жасорат 
ҳамда садоқатимиз билан эл-юрт учун ишлашимиз ва 
яшашимиз керак.

Фирдавс ШАРИПОВ,
Олий Мажлис Қонунчилик 
палатасидаги Ўзбекистон 
ХДП фракцияси аъзоси, 
партия Марказий Кенгаши 
раиси ўринбосари:

Шарофиддин НАЗАРОВ,
Олий Мажлис Қонунчилик 
палатаси депутати, 
Ўзбекистон ХДП 
фракцияси аъзоси:

Дилором ИМОМОВА,
Олий Мажлис 
Қонунчилик палатаси 
депутати, Ўзбекистон 
ХДП фракцияси аъзоси:

Султон ҲАМРОЕВ,
Ўзбекистон ХДП Касби 
туман кенгаши раиси:

MULOHAZA

Оилада ҳаёт бир текис кетмайди. Эр 
ва хотин сабр-тоқатли, аҳил бўлиши тур-
мушнинг зийнатидир. Йўқса, арзимаган 
гап-сўзлар, келишмовчиликлар муноса-
батларни емириши, ҳаётни боши берк 
кўчага олиб кириши мумкин.

М.М. ширин орзу-ниятлар билан С.га 
уйланади. Орадан йиллар ўтиб ўғил ва 
қизли бўлишди, аммо фарзанд туғилиши 
оила ришталарини мустаҳкамлай олма-
ди. Рўзғордаги майда-чуйда гап-сўзлар 
бора-бора оиланинг барбод бўлишига 
олиб келди.

Энг ёмони, эр ва унинг икки жиноий 
шериги қилмиши туфайли хотини вафот 
этади. Тўғри, онанинг ўлимига сабабчи 
бўлганлиги учун уларга нисбатан суд 
томонидан жазо тайинланган. Она вафот 
этиб, ота қамалгандан кейин икки нафар 
фарзанд бобоси ва момоси ҳамда тоғаси 
қарамоғида қолди. Уларни едириб-ичи-
риш, кийинтириш, тарбия бериш пенсио-
нерлар зиммасида эди. Тўғри, бобоси ва 
момоси ҳеч кимдан кам қилмай, зориқ-
тирмасликка ҳаракат қилишди.

Шу орада ота белгиланган жазони 
ўтаб қайтади. Бироқ у фарзандларини 
унутади. Шаърий никоҳдаги аёл билан 
яшаб юради. Яхши инсонлар етим бо-
лалар бобосига маслаҳат беришади. 
Шундан кейин бобо даъвогар сифатида 
судга мурожаат қилиб, собиқ куёви ҳам-
да унинг икки шериги қизининг ўлимига 
сабабчи бўлганлиги учун уларга нис-
батан жазо тайинланганини қайд этиб, 
марҳум қизининг икки фарзандини ўзи 
тарбиялаб, моддий томондан таъминлаб 
келаётганини билдирган. Бироқ, ҳозирги 
кунда набираларини вояга етказиш учун 
моддий таъминот зарурлигини, шунинг 
учун жавобгарлардан вояга етмаган на-
бираларининг моддий таъминоти учун 
ва жиноят оқибатида уларга етказилган 
маънавий зарар учун пул маблағлари 
ундириб  беришни сўраган. Яъни, жа-
вобгарлардан икки нафар набираси учун 
улар вояга етгунга қадар  қонунда бел-
гиланган миқдорда ҳар ойда алимент ва 
60 000 000 сўм маънавий зарар ундириш 
лозимлигини билдирган. 

Суд мажлисида сўралган даъвогар-
нинг вакили даъво аризасини тўлиқ 
қўллаб-қувватлаб, кекса ёшда эканлиги 
туфайли набираларининг моддий таъ-
минотида қийналаётганини, отаси эса 
ихтиёрий равишда уларнинг таъминоти 
масаласида ҳеч қандай ёрдам кўрсатма-
ганини баён қилди.

Суд мажлисида сўралган жавобгарлар 
жиноий қилмишларидан пушаймонли-
гини, болаларнинг етим қолишини ис-
ташмаганини, лекин ҳозирги кунда ҳеч 
қаерда ишламаслиги натижасида алимент 
ҳамда маънавий зарарни тўлаш имкония-
ти йўқлигини маълум қилишди.

Амалдаги қонунчилик талабларига 
мувофиқ ота-она вояга етмаган болалар-
га таъминот бериши шартлиги, агарда 
ота-она таъминот бериш мажбуриятини 
ихтиёрий равишда бажармаса суднинг 
ҳал қилув қарорига ёки буйруғига асо-
сан алимент ундирилиши белгиланган. 
Қолаверса, жиноий жазо олган жа-
вобгар ота фарзандлари олдидаги 
мажбуриятларидан озод қилинмай-
ди. 

Суд даъвогарнинг даъво талаблари 
асосли эканини эътиборга олиб, даъво 
талабларини қисман қаноатлантириш-
ни, вояга етмаган набираларининг 
таъминоти учун белгиланган миқдорда 
алимент ундиришни, жавобгарлар ҳи-
собидан эса 50 000 000 сўм миқдорида 
маънавий зарар ундиришни лозим, деб 
топди.

Ҳаётда баъзида ана шундай нохуш ҳо-
латлар учраб тургани афсусланарлидир. 
Оила бутунлигини сақлаш ва фарзан-
далар таълим-тарбиясига ҳар биримиз 
масъул эканимизни унутмайлик.

Дилноза ШОМАТОВА,
Фуқаролик ишлари бўйича Тошкент 

вилояти Оҳангарон туманлараро 
судининг судьяси.

Конституциямизга “Ота-оналар 
ўз фарзандлари вояга етгунига 

қадар уларнинг тарбияси, таълим 
олиши, соғлиғи, тўлақонли ва 

баркамол ривожланиши тўғрисида 
ғамхўрлик қилиш ҳуқуқига эга ва 

бунга мажбурдир”, деган қоидани 
киритиш ёш авлод тақдири учун 

масъулиятни янада оширишга 
хизмат қилади.

Ўзбекистон Республикаси 
Президенти Шавкат Мирзиёевнинг 

Конституциявий комиссия аъзолари 
билан учрашувдаги нутқидан

ÎÒÀ ÂÎßÃÀ 
ÅÒÌÀÃÀÍ 
ÔÀÐÇÀÍÄ Ó×ÓÍ 
ÆÀÂÎÁÃÀÐ

Пуллар пластик картада бўларкан, қулай экан, 
деган янгилик халқимизни узоқ хурсанд қилолма-
гани ҳақида кўпчилик билади. Ойлиги тушган ўқи-
тувчи, пенсияга чиққан отахон пластигини кўта-
риб, дўконма-дўкон сарсон кезганлари, пулни нақд 
қилолмай, боласи ё набирасига тўртта ширинлик 
олиб беролмаганлари ҳали эсдан чиққани йўқ.

Яхши кунлар келиб, нақд пул, фоиз муаммо-
лари эсдан чиқиб кетди. Шаҳар тўла банкомат, 
қишлоқлардан туман марказига қараб юрилса, 
йўлда бир жойда барибир банкомат чиқадиган 
бўлди. Халқимиз хурсанд бўлди, қанча дуолар 
қилди. Бор жойда ҳаммаси яхши. Банклар ҳатто 
смарт офислар ташкил этяпти.

Лекин кейинги вақтларда айрим четроқ ҳудуд-
лардаги банкоматларни чанг босаётгани, нақд 
пул камайиб кетаётгани ҳақида ҳар хил гап-сўз-
лар чиқа бошлади. Ижтимоий тармоқларда пул 
тугаб қолгани акс этган видео ва суратли хабар-
лар тарқалмоқда. Вазият қандай ўзи? Марказий 
банк вакилидан изоҳ олдик.

Марказий банкнинг жамоатчилик би-
лан алоқалар ва коммуникация сиёсат 
департаменти директори Акмал Назаров: 

– Жорий йилнинг март ойи иккинчи яр-
мидан сўмда нақд пулга талаб кескин ортди. 
Жумладан, март-апрель ойларида қўшимча 
чиқарилган нақд пулларнинг 8 триллион сўми 
аҳолининг нақд чет эл валютасини миллий ва-
лютага айирбошлашга кескин ошган талабини 
(ушбу 2 ойлик талаб одатдаги 11,1 триллион 
сўмдан 19,3 триллион сўмга етган), 4-4,5 трил-
лион сўми банк карталаридаги маблағларни 
нақдлаштириш талабини (17 триллион сўмдан 
22 триллион сўмга етган) қондиришга йўнал-
тирилди.

2021 йилнинг март-май ойларида Марказий 
банк томонидан муомалага қўшимча равишда 
2,5 триллион сўм нақд пул чиқарилган бўлса, 
жорий йилнинг март-апрель ойларининг ўзида 
(май ойини ҳисобга олмаганда) бу кўрсаткич 
3 баробарга ошди. Марказий банк томонидан 
жойлардаги банклар филиаллари ва банкомат-
ларни нақд пул билан таъминлаш бўйича те-
гишли ишлар амалга оширилмоқда. Аҳолининг 
нақд пулга бўлган талабини тўлиқ қондириш 
учун барча имконият ва захиралар мавжуд.

– Банкоматларда пул бўлмай қолиши-
нинг асосий муаммоси нимада?

– Юзага келаётган қисқа муддатли бу каби 
узилишлар нақд пулларни жойларга етказиб 
бериш, яъни логистикаси ва банкоматларга 
жойлаштириш билан боғлиқ. Шуни ҳисобга 
олган ҳолда мазкур масала Марказий банк 
томонидан доимий назоратга олинган.

– Янги ўрнатилиши режалаштирилаёт-
ган банкоматлар янги банкноталарга, 

яъни купюраларга мўлжал-
ланганми?

– Банкоматлар ва инфокиоск-
лар янги намунадаги банкнот-
ларни  қабул қилиши учун ра-
қамлаштириш жараёни маълум 
бир вақт талаб этади. Тижорат 
банклари томонидан банкнотлар-
нинг янги намуналарини сканер-
лаш ва банкнотлардаги машинада 
ўқиладиган белгиларни аниқлаш 
ҳамда ҳимоя қилиш хусусиятлари, шу жумла-
дан, кўринмас белгиларини тавсифлаш учун 
фойдаланиладиган ускуналар (банкоматлар, 
инфокиосклар) ишлаб чиқарувчиларига юбо-
рилди. Айни пайтда дастурий таъминотни ян-
гилаш ишлари амалга оширилмоқда, натижада 
банкоматлар муомаладаги барча банкнотларни 
қабул қиладиган бўлади.

ҲАР БИР МАҲАЛЛАДА БАНКОМАТ 
БЎЛАДИ! ЙЎҒЕ?..
– Ўтган ойда “Халқ банки” томонидан 

ўтказилган матбуот анжуманида банк 
бошқарув раисининг биринчи ўринбосари 
Зафар Азимов яқин вақтларда респуб-
ликамизнинг барча маҳаллаларига бан-
коматлар ўрнатилиши ҳақида маълумот 
берган эди. Бу масалада қандай амалий 
ишлар қилинмоқда?

Ушбу саволга АТ “Халқ банк” раиси-
нинг ахборот сиёсати масалалари бўйича 
маслаҳатчиси – матбуот котиби Гулноза 
Алимова қуйидагича изоҳ берди.

– Президентимизнинг 2022 йил 7 апрелдаги 
қарори ижросини таъминлаш мақсадида акция-
дорлик тижорат “Халқ банки” томонидан пен-
сия, нафақа ва бошқа ижтимоий тўловларни 
тўлаш ва етказиб бериш юзасидан бир қатор 
ишлар амалга оширилмоқда. Жумладан, банк 
филиалларидаги мавжуд 1 400 тага яқин сайёр 
кассалар тўлиқ тўлов терминаллари билан таъ-
минланиб, пенсия ва нафақа олувчиларнинг 
банк карталаридаги маблағлари нақдлаштириб 
берилмоқда. Аҳолини банкоматлар билан қам-
раб олиш даражасини янада ошириш мақсади-
да жорий йилнинг май ойида хориждан 210 та 
банкомат олиб келинди.

Бундан ташқари, қарорга мувофиқ 1 ок-
тябрга қадар 1800 та банкомат олиб келиб, 
ўрнатилиши белгиланган. Маълумот ўрнида 
яна шуни айтиш мумкинки, янги ўрнатилиши 
режалаштирилаётган банкоматлар янги банк-
ноталарга мослаштирилган.

– Жорий йилнинг 1 майидан бошлаб 
пенсионерларнинг пластик картасига пен-
сия пули ташлаб берилганда 1 фоиздан 
қўшимча пул тўлаб берилиши амалиётга 

жорий қилингандан сўнг пластик кар-
тадан фойдаланадиган пенсионер сони 
қанчага ошди?

– Банкимиз ҳамда Молия вазирлиги ҳузу-
ридаги бюджетдан ташқари Пенсия жамғар-
масининг маълумотларига кўра, бугунги кунда 
республикамиз миқёсида жами 4 миллион 218 
минг нафар пенсия ва нафақа олувчилар мав-
жуд. Улардан 3 миллион 588 мингтаси пенсия 
олувчилар ҳисобланади. Шундан ҳозирги 
вақтда, яъни ўз хоҳишлари билан банк плас-
тик картасига пенсиясини ташлаб беришни 
сўраган пенсионерлар сони эса 1 миллион 753 
мингтани ташкил қилмоқда. 1 майдан эъти-
боран пластик картасига пенсия пули ташлаб 
берилганда, 1 фоиздан қўшимча пул тўлаб 
берилиши амалиётга жорий қилингандан сўнг 
пластик картадан фойдаланадиган пенсио-
нерлар сони 257 мингтага кўпайган. Бу май 
ойининг 15 кунидаги маълумот. Бугунги кунда 
пенсионерлардан бўлаётган мурожаатлардан 
келиб чиқадиган бўлсак, кейинги ойларда бун-
дан ҳам кўпроқ бўлиши тахмин қилинмоқда.

Бу соҳа мутасаддиларининг берган жавоб-
лари, маълумотлари эди.

Биз бу мавзу ҳақида бежизга мақола та-
йёрламадик. Боиси, кунда эмас, кунора Тош-
кент шаҳридаги банкоматлар ишламаётганига 
гувоҳ бўляпмиз. Мисол учун, 15 июнь куни 
пойтахтимизнинг Чилонзор тумани ҳокимлиги 
ёнидаги АТБ “Агробанк”нинг ўзига-ўзи хизмат 
кўрсатадиган офисидаги банкомат ва инфо-
киосклар жамланмасининг биронтаси, шунинг-
дек, АТБ “Ўзсаноатқурилишбанк” Чилонзор 
филиалидаги банкоматлар ҳам ишламади. Бу 
фақат биз билганимиз, билмаганимиз респуб-
лика бўйича қанча бўлиши мумкинлигини, 
олис қишлоқларда яшаётган одамларни кўз 
олдингизга келтириб кўринг. 

Улар пластик картасидаги пулини нақд-
лаштириш учун туман маркази ёки шаҳарга 
бориши керак. Бориш учун ҳам йўл ҳақи сарф-
лайди. Ўзи шундоқ ҳам олаётган маошидан 
даромад солиғи, уюшма, фонд ва ҳоказоларга 
аъзо бўлганлиги учун қанчадир фоиз ушлаб 
қолинади. Шунча босқичлардан  амаллаб ўтиб 
ойлик маоши пластик картасига тушгандан 
сўнг эса нақд пулга айлантиришга ҳам 1 фоиз-
дан тўлайди.

Туман марказига борганида банкоматлар 
ишлаб турса, хўп-хўп. Ишламаса нима бўла-
ди?.. Бошқа куни яна йўлга чиқишга тўғри 
келади. Мана, муаммо қаерда? Нимага ким-
ларнингдир масъулятсизлиги учун тўғри юриб, 
тўғри турган одамлар товон тўлаши керак?..

Энди шу ўринда яна бир мулоҳаза. Маъ-
лумотларга кўра, республика миқёсида ойлик 
маошлари деярли 100 фоиз пластик картага 
ўтказиб берилмоқда. Шундай экан, нима са-
бабдан қишлоқда яшаётган аҳоли учун ҳар 
битта маҳаллада банкоматлар ўрнатилмаслиги 
керак? Ҳақиқат шундаки, қишлоқларда ис-
тиқомат қилаётган инсонлар ҳам давлатимиз 
равнақи, керак бўлса, шаҳарларда яшаётган 
аҳоли дастурхони тўкин бўлиши учун далада 
йил 12 ой меҳнат қилади. Бу масалада ижти-
моий тенглик ва адолат таъминланиши зарур 
эмасмикан?..

Тоштемир ХУДОЙҚУЛОВ, 
“Ўзбекистон овози” мухбири.

ÍÀ¯Ä ÏÓË ÊÀÌ. Ý²ÒÈ¨Æ ÊªÏ. ДОЛЗАРБ МАВЗУ

¯ÀÉÑÈ ÁÈÐÈ?

27 июнь — Матбуот ва оммавий 
ахборот воситалари ходимлари 
куни арафасида “Ўзбекистон 
овози” таҳририятида узоқ йиллар 
меҳнат қилиб, бугун кексалик 
гаштини сураётган отахон-онахон 
журналистларнинг ижодий 
учрашуви бўлиб ўтди.

Ўз вақтида сўзнинг кучи, қудрати 
билан матбуотнинг жамиятдаги 
ўрнини яққол кўрсата олган фахрий 
журналистларнинг ижодий учрашувида 

таҳририятда кечган фаолият билан боғлиқ 
ёрқин хотиралар ёдга олинди, турли 
мавзуларда фикр алмашилинди, ҳозирги 
матбуотнинг ютуқ ва камчиликлари 
таҳлил этилди. 

Сўзда улкан қудрат борлиги рост. 
Қолаверса, ижодкор ўз шахсияти, 
фазилатлари билан ҳам ёш авлодга 
ўрнак бўлади. Таҳририятда кўплаб 
шундай инсонлар фаолият юритган. Устоз 
ижодкорлар Ҳайдар Носиров, Эркин 
Хўжаев, Марила Хўжаева, Нигора Азимова, 

Ҳамид Султонов, Салоҳиддин 
Муҳиддиновнинг ижод мактаби 
ёшлар учун намунадир. 

— Бугунги йиғилиш хайрли 
ўтди, десак бўлади. Сабаби, 
шу ерда ўтирганларнинг 
аксарияти ажойиб инсон, 
ижодкор, муҳаррир Мақсуд 
Қориев даврида меҳнат 
қилган, — деди Ҳайдар 
Носиров. — Ўз вақтида газета 
жуда катта нусхада чоп 
этилган. Унинг таъсирчан, 
ўқимишли бўлишида забардаст 
журналистларимизнинг ҳиссаси 
катта. Уларнинг бой тажрибаси 
бугунги ёшлар учун ҳар 
жиҳатдан ўрнак.

Фахрий устозлар 
иштирокидаги бундай 
маънавий-маърифий 

тадбирлар эл-юртимиз ҳаётида гўзал 
анъанага айланди. Суҳбатларда 
мамлакатимизда инсон омилига юксак 
эътибор берилаётгани, давлатимиз раҳбари 
ташаббуси билан жамиятимизнинг ҳар 
бир аъзосига ғамхўрлик, меҳр-оқибат 
кўрсатилаётгани, инсон қадр-қиммати, 
унинг орзу-ниятларини рўёбга чиқаришга 
имконият яратиб бериш устувор вазифага 
айлангани бот-бот таъкидланди.   

Ўз мухбиримиз.

ÔÀÕÐÈÉ ÆÓÐÍÀËÈÑÒËÀÐ Ó×ÐÀØÄÈ

MINBAR

– Журналистикада 
соҳасида расман иш 
бошлаганимга бу йил 
25 йил тўляпти. Норас-
мий фаолият бошлага-
нимга эса деярли 30 
йил. Тажрибам камли-
гида ишончим кучли, 
журъатлироқ бўлган-
ман, деб ўйлаб қола-
ман. Ҳозир эҳтиёткор-
манми ёки қўрқоқман-
ми, шу саволга жавоб 
топишга қийналаман. 
Саволлар кўпайиб кет-
ди, кетяпти.  

Бугун журналис-
тикада эркинли-
гимиз бор! Бунинг 
учун кўп гувоҳ шарт 
эмас, деган фикр-
даман. Ёш журна-
листларга йўллар 

очиқ. Шароит бор! Телеканаллар кўп. Тележурналист 
бўлганим учун телеканалларга урғу беряпман. Мав-
зу, жанр хилма-хиллигини танлаш имконияти бор. 
Ўз фикрингизни баён қилиш, ижтимоий тармоқларда 
эълон қилиш имкони бор. Журналистика йўлида ёруғ-
лик бор. Бундан-да яхши бўлишига имкон, умид бор.

Ҳали халқ ишончини тўлиқ қозона олмаяпмиз, деб 
ўйлайман. Одамларни қийнаётган масалаларда кўпинча 
оқибат билан курашяпмиз. Сабабини топиб, илдизи билан 
суғуриб ташлаш керак.

Аслида, ўзимдан келиб чиқиб жавоб беришим керак. 
Чунки ҳар бир журналист  ўзида нима бору, нима етиш-
маётганини айтса, жавоблар аниқ бўлар эди. Ўзимдан ке-
либ чиқиб, аниқ изоҳ беришга, ҳали тайёр эмасман...  Бу 
оқибат. Сабаблар бор. Баландпарвоз гаплардан одамлар 
чарчади. Масалан, мамлакатимиз фуқароларидан бири 
мени таниб ёки мени излаб келиб дардини, ташвишини, 
ўзини қийнаётган масаласини айтди. Ҳамиша ҳам журна-
лист сифатида дардларга малҳам бўлолмаяпман. Шу мени 
қийнайди...

“Ўзбекистон овози” мухбири 
Гулруҳ ОДАШБОЕВА тайёрлади.

ÍÈÌÀ ÁÎÐ? ÍÈÌÀ ÅÒÈØÌÀßÏÒÈ?
ÆÓÐÍÀËÈÑÒÈÊÀ:

ЖУРНАЛИСТИКА – ЖАМИЯТ ЮРАГИ. У ҲИС ҚИЛАДИ, У 
ТЎЛИБ-ТОШАДИ, ГОҲО ҒАЛАЁН ҚИЛСА, ГОҲИДА БОСИҚ-
ЛИК БИЛАН СОКИН КУЗАТАДИ. ЖУРНАЛИСТЛАР ЭСА АНА 
ШУ ЮРАК СОҲИБЛАРИ: ЎЗЛАРИ ДАРДЛИ БЎЛА ТУРИБ, 
ЎЗГАЛАРНИНГ ТАШВИШИ АРИГАНИДАН, ЎЗЛАРИ УЙСИЗ 
БЎЛА ТУРИБ КИМЛАРНИДИР УЙЛИ, ВАТАНЛИ БЎЛГАНИ-
ДАН ҚУВОНАДИ, ЎЗЛАРИНИНГ ҚАЛБЛАРИ ТИРНАЛСА-ДА, 
БОШҚАЛАРНИНГ ЯРАСИГА МАЛҲАМ БЎЛГАНИДАН КУЧ 
ОЛАДИ.

ЎЗБЕКИСТОН ЖУРНАЛИСТИКАСИДА НИМАМИЗ БОР, 
НИМА ЕТИШМАЯПТИ?

– Кўпинча турли касб эгалари 
билан суҳбатлашганимизда 
оммавий ахборот воситалари 
ходимларида бироз жасорат 
етишмаяпти, деган эътирозларни 
эшитамиз. Энди савол берайлик: 
журналист қачон фаол бўлади?.. 
Қачонки ўзида журъат топса, 
қалбида олов ёнса, ўзгалар 
дардини ўзиникидек ҳис қила 
билса, соҳада мардона қадам 
билан юради. Агар журналист 
шунчаки ёзса, шунчаки кўрсатув 
ёки эшиттириш тайёрласа, 
унинг ижоди аудиторияни забт 
этолмайди. Қачонки, юракдан 
ёзса, холис бўлса, обрў ҳам, 
мухлисларини ҳам топади.

Ҳар соҳада ўзгаришлар, 
ҳар соҳада янгиликлар... 
баъзида шошиб қолаяпмиз. 

Журналистларга берилаётган 
имкониятлар ҳам кенгаймоқда. 
Эркин сўз, эркин фикр айтиш 
ҳуқуқи журналист учун 
ҳамммасидан улуғроқ. Биз шундан 
беҳад хурсандмиз. Хўш, бугун 
миллий журналистикада нима 
етишмаяпти?

Бугун бизга ўткир қалам 
соҳиблари, бутун бир 
ислоҳотларга сабаб бўладиган 
очерк, репортаж, фельетон 
ёза оладиган юраги бақувват 
журналистлар етишмаяпти. 
Бунга, шубҳасиз, сабаблар ва 
омиллар кўп. Кичик, аммо жиддий 
муаммолардан бири айримлар бу 
соҳага адашиб кириб қолётгани. 
Журналистларнинг моддий 
аҳволини яхшилаш масаласи ҳам 
долзарб масалалардан бири, десак 
муболаға эмас. 

Бугун вазирликлар қошида 
ахборот хизматларининг ташкил 
этилгани ишимизни бирмунча 
енгиллатди. Журналистлар 
маълумотларни эркин олиш 
имконига эга бўлди. Бироқ барча 
матбуот котиблари журналистлар 
билан мустаҳкам алоқа 
ўрнатган, дея олмаймиз. Вазир 
маслаҳатчисига тенглаштирилган 
ходимлар оммавий ахборот 
воситаларида эълон қилинган 
танқидий чиқишларга, уларнинг 
сўровларига қай даражада эътибор 
қаратяпти? Айрим ҳолларда 
ҳамкасбларимиздан бу борада ҳам 
асосли  эътирозларни эшитяпмиз. 

Бугун давр талаби, замон 
шиддати бутунлай бошқача 
ёндашувни талаб этмоқда. Буни 
асло унутмаслик даркор.

ÞÐÀÃÈ ÁÀ£ÓÂÂÀÒ ÆÓÐÍÀËÈÑÒËÀÐ 
ÅÒÈØÌÀßÏÒÈ

¤£ÈÌÀÑÄÀÍ ¡ÇÈØ – ÁÓÃÓÍÍÈÍÃ À¥ÂÎËÈ!

Ê¤Ç ÒÀØËÀÁ ÁÅÐÈØÈ ¡ÇÈËÌÀÃÀÍ 
£ÎÈÄÀ ÝÄÈ...

ÌÀÒÁÓÎÒÈÌÈÇÄÀÃÈ ÌÓÀÌÌÎËÀÐ

ÓÑÒÎÇ-ØÎÃÈÐÄËÈÊ ÌÀÑÀËÀÑÈ

Ý¥ÒÈ¡ÒÊÎÐÌÀÍÌÈ ¡ÊÈ £¤Ð£Î£ÌÀÍÌÈ?..

Олимжон ЎСАРОВ,
Ўзбекистон Журналистлари 
ижодий уюшмаси раиси: 

– Журналистика бир муҳим 
соҳа ўлароқ ҳамма жойда, яъни 
дунёнинг исталган давлатида 
қарийб бир хил функцияга эга. 
Жамиятнинг бир филтри, унда 
адолат барқарор бўлишига хизмат 
қилиши лозим бўлган, одамларни 
ҳақиқат билан озиқлантириб 
турувчи бир йўналиш.

Нималар бор? Ўйланиб қолади 
одам...

Келинг, яхшиси, нималар 
етишмаяпти, деган саволга 
жавоб бера қолайлик, бори 
ўзимизники. Менинг назаримда, 
бугун журналистиканинг 
соф журналистика ўлароқ 
ривожланиши устида камроқ 
ўйлаётгандекмиз. Баъзида эса, 
минг афсуски, ҳамкасбларимиз 
ўз битикларида бугунги замон 
шовқин соларларига бўйлашиб 
қолаётгандек туюлишади. 

Журналистика аслида катта 
бир фан. Унинг сир-синоатлари, 
ўз талаблари, нафосати бор. 
Шу маънода, мени эртанги 
кун журналистикаси кўпроқ 
ўйлантира бошлайди. Биз негадир 
журналистика жанрлари ҳақида 
қарийб гапирмай қўйдик. Ахир бу 
фаннинг устунлари, деб айтсак 

бўладиган гўзал шакллари, 
ўзига хос услубларини унутишга 
ҳаққимиз борми? Талабалик 
пайтларимизда биз кўпроқ ўқишга 
ва кўпроқ ёзишга интилардик.

Ўқимасдан ёзиш – бугуннинг 
аҳволи! Шу маънода, олдин 
чиқишларимда айтганим бир 
фикрни ўртага ташламоқчиман: 
Хуршид Дўстмуҳаммад, 
Аҳмаджон Мелибоев, Абдусаид 
Кўчимовларнинг суҳбатларини 
кўпроқ олиб туришимиз лозим. 
Ёшларимизга уларнинг маҳорат 
дарсларини тез-тез ташкил қилиб 
бериш долзарб масала, деб 
ҳисоблайман. 

Журналистика факультетларида 
кимлар дарс ўтмоқда? Улар 
журналистиканинг амалий 
томонларидан қандай сабоқ 
бермоқдалар, деган саволга 
жавоб тополмай қийналаман. 
Очиқроқ айтсак, баъзида соҳада 
ишлаб кетолмаганлар ҳам 
йўқ эмас уларнинг орасида. 
Агар бу кетишда кетаверсак, 
журналистиканинг истиқболи 
ҳақида ёруғ гап айтолмай 
қолишимиз мумкин.

Нималар бор? 
Президентимизнинг сўз эркинлиги 
бўй кўрсата бошлади. Танқид бор, 
у кўпайяпти, аммо таҳлил камроқ.

Биз газеталарнинг обунаси 
ҳақида кўп гапиряпмиз, 
бироқ бу журналистиканинг 
ривожланиши ҳам тўхтаб 
туриши мумкин, деган маънони 
англатмайди. Нашрларимизда 
замоннинг нафаси нечоғли акс 
этмоқда? Олайлик, хориждаги 
ҳамкасбларнинг эҳтироссиз 
журналистикаси, ёндашувлардаги 
креативлик, ифода усуллари, 
русча айтганда, “подача”ни 
ўзлаштира олаяпмизми? Мана, 
нималар етишмаяпти... Бир сўз 
билан айтганда, биз журналистлар 
соҳани янада ривожлантириш учун 
ҳали кўп нарсаларни ўрганишимиз 
кераклигини даврнинг ўзи 
кўрсатиб турибди.

Ҳусан ЭРМАТОВ,
“Ишонч” ва“Доверия” 
газеталари Бош муҳаррири:

– Журналистика – жамият кўз-
гуси деймиз, журналистлар бир қа-
дам олдинда юриш керак, деб доим 
айтамиз. Тан олиш керак, соҳа 5-6 
йил олдин бўғиқ ҳолатда эди, бу-
гун шулардан халос бўлганмиз, деб 
айта оламиз. Сўз эркинлигимиз бор, 
матбуот эркинлиги бор, бунга тасан-
нолар айтишимиз керак. Бу Прези-
дентимизнинг матбуот ва ОАВни қўллаб-
қувватлови  туфайли, албатта.

Лекин барибир, афсусланарли ҳо-
латлар ҳам йўқ эмас. Журналистика-
да маҳорат етишмаяпти. Ўқувчиларни 
очиқ жалб қиладиган қайси мақола-
ни, томошабинни экран олдига мих-
лаб қўядиган қайси кўрсатувларни 

“мана”, деб айта оламиз? Матбуот 
куни арафасида аччиқ бўлса ҳам бу 
жиҳатларни танқидий руҳда кўриб 
чиқишимиз керак. Ўйлаймизки, тоши 
оғир, залворли ижод маҳсули, уни 
яратишга бўлган эҳтиёж, эътибор 
пасайиб қолди. Мақсад газета са-
ҳифасини тўлдириш, экранни ёпиш 
бўлмаслиги керак...

Кўпинча биз, биров газета ўқи-
майди, телевизор кўрмайди, деб но-
лиймиз. Тўғри, бу бир ҳақиқат. Яна 
бошқа кўпдан кўп бир-бирига боғлиқ 
муаммолар бор. Энг асосийларидан 
ҳақиқий журналистиканинг вазифаси 
кўнгилдагидек бажарилмаяпти. Баъ-
зан ноаниқ, пала-партиш, ҳовлиқ-
малик билан ёзилаётган вазни енгил 
мавзулардаги мақолалар аудиторияни 
жалб қилиб олаётгани ҳам шундан.

Яна бир оғриқли жиҳати, олдин-
лари ОАВда кўтарилган масала, тан-
қидий чиқишлар дарров эътиборга 
олинар эди. Ҳуқуқ-тартибот идора-
лари, вазирликлар томонидан дарров 
эътиборга олинар эди. Ҳозир ҳатто 
хат билан чиқилса ҳам ташкилотлар 
пинагини бузмайди, худди бунга ҳо-
жат йўқдек, эълон қилинмагандек. 
Бундай эътиборсизлик аслида катта 
масала, жоиз бўлса, муаммодир. 
Ахир кўтарилган масалалар ортида 
бирон ҳудудга тегишли ижтимоий 
муаммо, бирон-бир фуқарони таш-
вишга солаётган жараён бўлади. 
Ана шундай чиқишларга юқори таш-

килотларнинг муносабати йўқолиб 
қолди. Берилган ахборот, эълон 
қилинган мақола тўғрими-нотўғри, 
холисми-нохолисми, эътиборга олин-
майди. Бу журналистика фаолиятига 
тўсиқ бўлаётган катта муаммо. Бу 
борада Ахборот ва оммавий комму-
никациялар агентлиги ва Журналист-
лар ижодий уюшмаси вазирлик ва 
идоралар билан ҳамкорликда тизим 
яратмаса, фаолиятимизда самара 
бўлмайди. Илгари битта туман газе-
тасида чоп этилган кичик мақолага 
ҳам тегишли идоралар жавоб берган, 
муносабат билдирган. Қолаверса, бу 
нарса қонунчиликда ҳам белгилаб 
қўйилган. Унга амал қилмаслик эса 
қонунларга бўйсунмаслик ва уларга 
хурматсизлик бўлади.

Матбуот, босма ОАВ халқдан 
узоқлашиб, айрилиб қолаётганига 
почта – етказиб бериш издан чиққа-
ни ҳам сабаб бўляпти. Бугун чиққан 
газеталар олис ҳудудларга 15 кунда 
ҳам етиб бормаяпти. Ҳатто пойтахтда 
ҳам бу хизмат фаолияти қониқарли 
эмас. Матбуот шохобчаларининг кўпи 
ишламайди, ишлагани ҳам майда-
чуйда нарсалар савдоси билан банд. 
Бугунги газета бугун узоқ туманга, 
маҳаллага етиб бориши керак. Ахир 
ҳозиргидек имкониятлар бўлмаган 
даврда ўз вақтида етиб борар эди-
ку. Бунинг иложини қилса бўлади, 
албатта. Натижаси эса халққа ҳам, 
жамиятга ҳам яхши бўлади.

– Бир пайтлар ки-
чик бир амалдордан 
интервью олиш, у 
ёки бу ҳодиса бўйича 
фикрини сўраш ҳам 
мушкул эди. Ҳозир-
чи? Осонлашди. Оддий 
мисол: Ахборот ва 
оммавий коммуника-
циялар агентлигига 
боринг, бир кунда ка-
мида уч марта турли 
вазирлигу компания-
лар, ташкилотларнинг 
масъул мутассади ва-
киллари иштирокида 
матбуот анжуманлари  
ўтказилмоқда. Иста-
ганингизча савол бе-
ринг, мавзу юзасидан 
керакли маълумотни 

олиб материал тайёрланг. Олдин бир одат бўларди: қай-
сидир ташкилот фаолиятидан оддийгина материал тайёр-
ласангиз ҳам албатта, ўша ташкилот хабарчангизга бир 
кўз ташлаб бериши ёзилмаган қоида эди. Ҳозир бундай 
ҳолатлар йўқолди. Истаганингизча ёзинг, тарқатинг, ҳам-
маси ихтиёрингизда. Энг муҳими, ёзганларингиз холис, 
шаффоф ва ишончли бўлсин!

Кейинги йилларда босма нашрлар, телевидение ва радио 
ёнига интернет нашрлар қўшилди. Айтиш мумкинки, интер-
нет журналистикаси шиддат билан ривожланиб, ахборот 
бозорида етакчига айланиб олди. Қувонарлиси, олдин эшиги 
олдига журналист борса хушламайдиган ёки мурожаатига 
бир энлик жавоб ёзишни малол оладиган вазирлигу давлат 
идорларида ахборот хизматлари пайдо бўлди. Уларда иш-
лайдиган матбуот котиблариниинг даражаси, нуфузи ўша 
идоралар раҳбарларининг ўринбосари мақомига етказилди.  

Ҳозирча тезкорлик бобида сайтларга етадигани топил-
маяпти, ахборот, янгилик ўша заҳоти “қайноқ”лигида ўқув-
чиларга етказилмоқда. Энди ўқувчи учун танлов имконияти 
янада ошди. Ўзи қизиққан мавзудаги материални истаса газе-
тадан олиб ўқисин ёки радиодан тингласин ёки телевизорда 
томоша қилсин. Лўндасини айтганда, рақобат майдонида энг 
сара, тезкор ва ишончли материалларга талаб ошди. Демак, 
нашрлар ана шу талабга жавобан шиддат ва масъулият би-
лан ишлашлари шарт, бўлмаса, бу майдонда ютқазишлари 
мумкин. Шунинг учун ҳам ҳозирда малакали журналист кадр-
ларнинг “бозори” чаққон ва бундан кейин ҳам етук кадрларга 
талаб ошиб бораверади, асло камаймайди. 

Назаримда, оммавий ахборот воситаларига оид қо-
нунчилик базаси етарли ва у вақти-вақти билан тако-
миллаштирилиб борилмоқда. Давлат эътибори ҳам ошса 
ошяптики, камайгани йўқ. Аммо журналистикада  профес-
сионаллик етишмаётгани бор гап. Таҳлилий материаллар 
кам. Ҳужжатли публицистика жанри оқсаяпти. Лекин 
умидимиз катта.

Абдуғани АБДУРАҲМОНОВ,
“Xabar.uz” ахборот- 
таҳлилий портали 
Бош муҳаррири:

– Кейинги беш-олти йилда журна-
листика учун ҳаёт-мамот бўлган сўз 
эркинлиги таъминланди. Жамиятда 
ошкоралик ва очиқлиқ муҳити яра-
тилди. Эндиликда тақиқланган ёки 
махфий мавзунинг ўзи қолмади. Жур-
налист мустақил текширув ўтказиши, 
исталган факт ёки маълумотни оли-
ши, ҳатто унча-мунча амалдорнинг 
фаолиятини танқид қилиши мумкин. 
Фақат ҳамма далиллар асосли бўлиши 
керак. 

Бугунги сиёсий ислоҳотлар, демок-
ратик очиқлик ҳар бир соҳа ходимини 
қонун асосида иш олиб боришини 
талаб қилади. Эндиликда бизнинг 
ҳар бир хатти-ҳаракатимиз қонун-
лар билан мувофиқлаштирилиши, 
суд орқали ҳуқуқий баҳосини олиши 
лозим. Токи, журналист, блогер ёки 

жамоатчиликка у ёки бу масалани 
олиб чиқаётган шахс қонун олдидаги 
жавобгарликни ҳис қилсин. Бугунги 
кунда журналистика соҳасида ҳуқуқий 
саводхонликни ошириш энг долзарб 
масала бўлиб турибди.

Яна бир масала, бугун журналис-
тика бўйича олий ўқув юртларида 
таълим олаётган талабаларнинг ишга 
жойлашиши. Қўлида журналистика 
бўйича дипломи бор ёшларнинг ҳам-
маси ҳам осонгина ишлаб кетишаяп-
тими?  Устоз-шогирд анъанаси қай 
даражада йўлга қўйилган? Менимча, 
бу борада бироз оқсоқлик, эътибор-
сизлик бор. Бу масалани ҳам қайтадан 
кўриб чиқиш керак. Журналистика 
амалиёт билан тирик. Бўлажак журна-
листларни таълим олаётган давридан 
бошлаб қўллаб-қувватлаш керак.

Зарбиби ЧОРИЕВА,
"O'zbekiston 24" радиоканали 
Бош муҳаррири ўринбосари:

Нилуфар УМРЗОҚОВА,
“Ўзбекистон” телеканали 
катта муҳаррири, 
Ўзбекистон журналистика ва 
оммавий коммуникациялар 
университети ўқитувчиси:

Абдурасул ЖУМАҚУЛОВ,
“Ҳуррият” газетаси Бош 
муҳаррири:

SABOQ

Пенсияларни тайинлашда 2005 
йилдан аввалги йиллар (иш ҳақи 
ва меҳнат стажи электрон базаси 
юритилмаган давр) учун иш стажи 
шахснинг меҳнат дафтарчасидаги 
ёзувлар асосида бошқа ҳужжатлар 
талаб қилмасдан ҳисобланади.

3 йил ва ундан аввал тайинланган, 
қайта ҳисобланган пенсия ва 
нафақаларни текшириш ҳамда улар 
бўйича аниқланган ортиқча тўловни 
ундириш мумкин эмас.

Вояга етмаган шахсни муттасил 
равишда дўппослаш ёки бошқача 
ҳаракатлар билан қийнаш қуйидаги 
жазо чораларидан бири қўлланилишига 
сабаб бўлади:

▪ 360 соатдан 480 соатгача мажбурий 
жамоат ишлари; 

▪ 2 йилдан 3 йилгача ахлоқ тузатиш 
ишлари; 

▪ 2 йилдан 5 йилгача озодликни 
чеклаш; 

▪ 5 йилгача озодликдан маҳрум 
қилиш.

Қонунчиликка кўра, 10 ёшга тўлган 
болани фарзандликка олиш учун унинг 
розилиги талаб қилинади.

Фарзандликка олишда боланинг 
розилиги фарзандликка олиш 
тўғрисидаги иш кўриб чиқилаётганда 
аниқланади.

Агар бола фарзандликка 
олувчиларнинг оиласида 
тарбияланаётган бўлса ва уларни 
ўз ота-онаси деб эътироф этса, 
фарзандликка олиш фарзандликка 
олинаётган боланинг розилигисиз 
амалга оширилиши мумкин.

t.me/huquqiyaxborot

БИЛАСИЗМИ?

– Бугун исрофгарчилик деган тушун-
ча йўқолиб бораётгандек, назаримиз-
да. Айтингчи, исроф нима ўзи? Унинг 
турлари бўладими? Масалан, айримлар 
«Пулини тўладимми, энди истаганимча 
ишлатаман», дейди. Бу қанчалик тўғри? 
Ҳақ тўланадиган нарсалар, яъни, газ, 
электр, сув кабиларни керагидан ортиқ-
роқ ишлатиш мумкинми? Пулини тўлаш 
жавобгарликдан халос эта оладими?

– Бисмиллаҳир роҳманир роҳийм!
Шариатимизда ҳар бир нарсани меъёрида 

қилиш тавсия этилган. Бир нарса жуда оши-
риб ҳам юборилмайди ёки йўқ даражага ҳам 
тушириб юборилмайди, балки ўрта меъёр 
олинади. Ана шу меъёрдан ошириб юбориш 
исроф дейилади. Бу маънони ифодаловчи 
«исроф», «табзир» сўзлари Қуръони Карим-
да кўп жойда келган. «Исроф» сўзи ҳамма 
нарсага нисбатан – инсоннинг соғлиги, вақ-
ти, кийими, таоми, мол-мулки ва ҳоказоларга 
нисбатан ишлатилади. «Табзир» сўзи эса фа-
қат мол-мулкка, молиявий исрофга нисбатан 
ишлатилади. 

Аллоҳ таоло Исро сурасида шундай мар-
ҳамат қилади: «Бахиллик қилиб қўлингизни 
бўйнингизга боғлаб ҳам олманг, исрофгарчи-
лик қилиб, уни бутунлай ёйиб ҳам юборманг. 
Акс ҳолда маломат ва маҳрумликда ўтириб 
қолурсиз». 

Қўлини ниҳоятда очиб юбориб, ҳамма 
нарсани сочиш орқали инсон ҳеч нарсасиз 
қуруқ ўтириб қолиши ҳам мумкин экан. 
Демак, шунинг ўртаси олинади: бахиллик 
ҳам эмас, ниҳоятда сочиш ҳам эмас. Шунинг 
ўртаси, яъни ўртача, мўътадил туриб, хасис-
лик ҳам қилмасдан, исроф ҳам қилмасдан 
мол-мулкни Аллоҳ субҳанаҳу ва таоло айт-
ганидек, шариат кўрсатганидек тасарруф 
қилса, Аллоҳ таоло унинг садақаси, хайр-
эҳсони ўрнига ўзи кутмаган томонидан яна 
бошқа неъматлар, баракотлар ато этиб қўяр 
экан. Исрофчининг бу дунёдаги оқибати 
ҳасрат-надоматдан иборат бўлиб, охиратдаги 
оқибати эса аламли жазо ва шиддатли азоб 
бўлади. 

Пайғамбар алайҳиссалом ҳам ҳадисла-
рида исроф ҳамма нарсада – кийимда ҳам, 
еб-ичишда ҳам, маконда ҳам, ҳатто садақа-
ларда ҳам бўлишини айтганлар. У зот ҳатто 
таҳоратдек фарз амалда ҳам сувни исроф 
қилишдан қайтарганлари машҳурдир. 

Имом Бухорий роҳимаҳуллоҳнинг «Аҳли 
илм исрофни ёмон кўради», деган машҳур 
гаплари бор. 

Муғийра ибн Шуъба розияллоҳу анҳудан 
ривоят қилинади: 

«Набий алайҳиссалом: «Аллоҳ молни зое 
қилишни ёмон кўради», деганлар.

Аллоҳ таоло молни зое қилишни, исрофни 
ёмон кўради. Агар банда исрофгарчиликка 
йўл қўймаса, дунё ва охиратдаги ҳасрат-на-
доматлардан сақланган бўлади, иншааллоҳ 
карим. 

Ижтимоий тадбирлар, яъни тўй-маърака 
маросимларидаги исрофга келадиган бўлсак, 
бугунги кунда никоҳ тўйларимизни ўтказиш-
да биз кўпроқ шунинг мисолига, айнан ўзига 
гувоҳи бўлишимиз мумкин. Орзу-ҳавас кети-
дан қувган ота-она албатта, дабдабага ружу 
қўяди. Кўпинча бу масала ички бошқарув 
ишларида аёлларга топшириб қўйилади-да, 
дабдабали тўй қилади, данғиллама уй қи-
лади. Аёлларнинг шу қадар қобилияти, шу 
қадар таъсир кучлари бор. Энди ўша аёлла-
римизнинг шу кучларини, шу талабларини бу 
нарсаларга эмас, балки фарзандларини қори 
қилишга, олим қилишга, ҳеч бўлмаганда 
яхши тарбия қилишга қаратса эди, иншаал-
лоҳ карим, улардан бутун дунёга устоз бўла 
оладиган зотлар етишиб чиқар эди.

Бугунги кунда исроф масаласи фақат 
бизда эмас, бутун дунёда кўндаланг бўлиб, 
баъзи неъматлар бўйича глобал муаммога, 
яъни оламшумул масалага айланиб қолди. 

Аллоҳ субҳанаҳу ва таоло барчамизни 
тежамкор бандалардан қилсин. 

– Кексаларимиздан кўп эшитганмиз, 
қолаверса, ҳаётимиз давомида сабрсиз-
лик оқибатида хато қилаётган, оилалар-
га дарз кетаётган, қаноат қилмасдан, 
боридан ҳам айрилаётганларни кузатиб 
келаяпмиз. Айтингчи, сабрли инсон 
қандай инсон? Аллоҳ таоло сабрли 
бандаларини яхши кўрар экан. Умуман 
олганда, сабр ҳақида кенгроқ тушунча 
берсангиз...

– Аллоҳ таоло барча инсонларни турли 
хил қилиб яратганидек, уларнинг ризқини 
ҳам ҳар хил тақсимлаган (Наҳл сураси,71-
оят). Бу эса инсонлар учун имтиҳон бўлиб, 
улар ана шу ризққа қаноат қилиб яшашлари 
лозимлигига ишорадир.

Қаноат инсоний фазилатларнинг энг 
олийсидир. Бундай хислатга эга бўлган киши 
бахиллик, ҳасад, кўра олмаслик каби иллат-

лардан холи бўлади. Дунёда хотиржам ҳаёт 
кечиради. Расулуллоҳ соллаллоҳу алайҳи 
васаллам ҳадисларининг бирида «Ҳақиқий 
бойлик мол-мулкнинг кўплигида эмас, кўн-
гилнинг тўқлигидадир», деганлар (Муттафа-
қун алайҳ). 

Дарҳақиқат, қаноатли киши тақдирда 
ёзилган ризқига рози бўлади, чунки ҳар 
қанча ҳаракат қилганда ҳам Аллоҳ белгилаб 
қўйган ризқгагина эга бўлиши мумкинлигини 
англаб етган бўлади. Натижада ортиқча мол-
дунёга ҳирс қўймай, борига қаноат қилиб 
яшайди.

Қаноат борасида Расулуллоҳ соллаллоҳу 
алайҳи васалламнинг ҳаётлари барчамиз 
учун катта ибратдир. Маълумки, у зот алай-
ҳиссалом ўзлари ва оила аҳллари учун оддий 
ва камтарона ҳаёт тарзини ихтиёр этган эди-
лар. Ваҳоланки, бу тўкин ҳаёт кечириш им-
кониятлари йўқлигидан ёки ноилож қолган-
ларидан эмас, балки фақирона кун кўришни 
афзал билганларидандир. У зот соллаллоҳу 
алайҳи васаллам муборак сўзларининг бири-
да «Фақирлик мен учун фахрдир», деганлар.

Расулуллоҳ соллаллоҳу алайҳи васал-
лам билан бир ёстиққа бош қўйган азвожи 

мутаҳҳаралари, гўё қаноатсизлик қилиб, у 
зотдан тоқатларидан ортиқ нарсани талаб 
қилганларида Аллоҳ таоло «тахйир» (ихтиёр, 
танлаш) оятини нозил қилди: «Эй Набий, 
жуфти ҳалолларингга айт: «Агар бу дунё 
ҳаётини ва унинг зийнатини истасангиз, сиз-
ларни баҳраманд қилай ва чиройли тарзда 
бўшатиб қўяй. Агар Аллоҳни ва Унинг Расу-
лини ва охират диёрини истасангиз, албатта, 
Аллоҳ сизлардан яхши амал қилувчилар учун 
буюк ажр тайёрлаб қўйган» (Аҳзоб сураси, 
28-29-оятлар). Шунда улар Аллоҳнинг ри-
зосини, Расулуллоҳ соллаллоҳу алайҳи вас-
саллам билан бирга яшашни афзал билиб, 
охиратни ихтиёр этганлар ва борига қаноат 
қилиб, барча муслима аёлларга ўрнак бўлиб 
ҳаёт кечирганлар.

Демак, аёллар ўз эрларидан, фарзанд-
лар эса ота-оналаридан уларнинг тоқатлари 
етмайдиган нарсани талаб қилмасликлари, 
балки борига қаноат қилиб, шукр ва сабр 
билан ҳаёт кечиришлари даркор.

Пайғамбаримиз соллаллоҳу алайҳи васал-
лам шундай марҳамат қилганлар: «Эҳтиё-
жидан ортмайдиган ризққа эга бўлиб, Аллоҳ 
берган ана шу ризққа қаноат қилиб яшаган 
мусулмон киши нажот топибди» (Имом Мус-
лим ривояти).

Ислом шариати мол-дунёни ҳалол йўл би-
лан топишга ва бу улуғ неъматнинг шукрини 
доимий тарзда адо этишга буюради. Шунинг 
билан бирга мусулмонларни охиратни деб 
дунёни тарк қилмасликка, дунёни деб охи-
ратни унутмасликка чақиради (Қасос сураси, 
77-оят).  Лекин дунё топиш учун ҳаром йўл-
ларга кирмасдан, ҳалол йўл билан кифояла-
ниш, қаноатли бўлиш даркор.

Расулуллоҳ соллаллоҳу алайҳи васал-
ламдан: «Кимки муҳтож бўлиб қолиб, эҳтиё-
жининг қондирилишини одамлардан умид 
қилса, унинг эҳтиёжи ҳеч қачон қонмайди. 
Кимки эҳтиёжини Аллоҳдан сўраса, Аллоҳ 
унинг эҳтиёжини эртами-кечми, албатта 
қондиради», деган мазмунда ҳадис ворид 
бўлган.

Аллоҳ таоло барчаларимизни сабрли, қа-
ноатли бандаларидан қилсин.

– Бозор талаб ва эҳтиёжи ортгани са-
бабли жамоатчилик орасида вазиятдан 
фойдаланиб, маҳсулотларни кўп миқ-
дорда харид қилиб, бошқа жойда ортган 
нархи билан сотиб фойда қилишни кўз-
лаётганлар учраб турибди. Динимизда 
бу ҳолатга қандай баҳо берилади? Унинг 

ортидан келаётган фойда, маблағ қанча-
лик ҳалол бўлади?

– Ислом дини инсонлар ўртасидаги ижти-
моий муносабатларда доимо адолат, инсоф 
ва ҳалоллик бўлишини талаб қилади. Бу 
муносабатлар орасида савдо-сотиқ алоҳида 
аҳамиятга эгадир. 

Аллоҳ субҳанаҳу ва таоло шундай марҳа-
мат қилади: «Эй иймон келтирганлар! Мол-
мулкларингизни ўртада ноҳақ йўллар билан 
емангиз».

Оятда мўминларга хитоб ўлароқ, мол-
мулкларни ўртада ноҳақ йўл билан емаслик-
ка амр келмоқда. Лекин ўзаро розилик бўл-
са, тижорат бўлса, бу ҳукмдан мустаснодир.

Динимизда, шариатимизда эвазсиз то-
пилган ҳар қандай мол ҳаром ҳисобланади. 
Эвазсиз дегани ҳеч бир нарсасиз, на пул 
сарфламай, на таваккул қилмай, меҳнат 
қилмай бирон мол ёки қийматга эга бўлиш-
дир. Шунинг учун енгилгина, ундан олиб, 
бунга узатиб юбориш мумкин эмас. Мол 
топиш, олинаётган фойдани ҳалоллаш учун 
инсон томонидан қандайдир ҳаракат содир 
бўлиши керак – ё пул сарфлаш керак, ё ўша 
бозордан сотиб олиб, кейинги бозор кунига-
ча уйига олиб бориб, боқиш керак. Шундан 
кейингина уни яна бозорга олиб чиқиб сотса 
бўлади. Бир бозорнинг ўзида олиб, шу заҳо-
ти бошқага сотиш бозорнинг касодига хизмат 
қилади, бозорда нархнинг сунъий кўтарилиб 
кетишига хизмат қилади. Бугунги кунда 
баъзилар ҳеч бир эвазсиз, пул сарфламай, 
бирон таваккул қилмай, шундай олишяпти-
да, ёнидагига сотишяпти. Буни шариат ман 
қилади. 

Ислом дини тижоратчига фойда олишни 
мубоҳ қилган ва бу мубоҳ фойданинг миқдо-
рини чегаралаб қўймаган. Баъзи манбаларда 
исломий мурувват нуқтаи назаридан молнинг 
устига баҳонинг учдан бирини қўйиш тавсия 
қилинган. Бироқ бу қатъий буйруқ ёки талаб 
эмас, тавсиядир, холос. «Устига мана шунча 
қўясан, бундан ортиғи мумкин эмас», дейил-
маган. Чунки нарх-навонинг ўз қонун-қои-
далари бор, бозор қонунлари бор. Шунинг 
учун доно халқимиз «Инсоф сайин барака», 
деб бежиз айтмаган. Бироқ динимиз эҳти-
кордан қайтаради. Эҳтикор – молнинг нархи 
ошишини кутиб, атайлаб ушлаб туриш, унинг 
нархини сунъий равишда оширишдир. Нарх-
навонинг сунъий ўсишига таъсир қиладиган 
даражада молни, хусусан, озиқ-овқатни ғам-
лаб қўйиш шариатда ҳаром қилинган. 

Айни пайтда, Ислом шариати нархни жуда 
ошириб юборишдан, савдода алдов ишла-
тишдан кескин қайтарган. Гоҳида савдогар-
лар арзимаган пул учун виждонини сотади, 
Аллоҳ таолони ўртага қуйиб, ёлғон қасам 
ичади. Натижада ўша ёлғон қасам ичиши, 
виждонини арзимас пулга сотиши билан 
шарафини, динини йўқотади. Оқибатда эса 
қуйидаги оятда зикри келганларга ўхшаб 
қолади: «Улар охират ўрнига фоний дунё 
ҳаётини сотиб олган кимсалардир. Уларга 
бериладиган азоб-уқубатлар енгиллаштирил-
мас ва уларга ёрдам ҳам берилмас». 

Ислом шариати ёлғон савдони қанчалик 
қораласа, ҳалол савдони шунчалик улуғла-
ган. Ҳадисларда айтилганидек, савдогарни 
пайғамбарлар, шаҳидлар ва сиддиқлар дара-
жасига кўтарадиган нарса мана шу уч сифат 
экан – тақводор бўлиш, ростгўй бўлиш ва 
эҳсон қилиш. Мана шу уч сифатга эга бўлган 
савдогар Қиёматда энг юқори манзилларга 
кўтарилиши мумкин. Акс ҳолда у фожир бў-
лади, холос. 

Аммо бозор бозорлигини қилади, бозорда 
одамлар савдо қилади. Ҳазрати Умар розиял-
лоҳу анҳудан бозорнинг нарх-навосини бел-
гилаб беринг, дейишганда у зот истеҳзоли 
кулиб, «Бозорни Умар белгиламайди, Аллоҳ 
белгилайди», деган эканлар. Ҳа, бозорни, 
бозордаги нарх-навони Аллоҳ белгилайди, 
биродарлар. Бир одам ҳаддан ошиқ фойда 
қиламан деса, бозор ўз-ўзидан буни кўтар-
майди. Шунинг учун шариат кўриладиган 
фойданинг қийматини, миқдорини қатъий 
белгиламаган. Бозорнинг кўтарганига қараб 
одамлар ўзи савдо қилаверади. Шариат фа-
қат доим инсоф қилишга чақиради, холос. 

Алҳамдулиллаҳ, Ватанимизнинг иқти-
содиёти ўсиб бормоқда, жаҳондаги ривож-
ланган давлатлар даражасига чиқиш учун, 
дунёнинг катта-катта мамлакатлари билан 
иқтисодий, молиявий муомала қилиш учун 
керакли ҳаракатларни қиляпмиз, халқаро 
талабларга мувофиқ бўлишга интиляпмиз. 
Бу борада сизу биз – мусулмонлардан талаб 
қилинадиган биргина нарса – ҳалолликдир. 
Сизу биз ҳалолликда бошқаларга ўрнак, на-
муна бўлишимиз керак. 

“Ўзбекистон овози” мухбири
Бардамбек САЪДУЛЛАЕВ суҳбатлашди.

²À¯È¯ÈÉ ÁÎÉËÈÊ
МОЛ-МУЛКНИНГ КЎПЛИГИДА ЭМАС, 
КЎНГИЛНИНГ ТЎҚЛИГИДАДИР

БУГУНГИ ШИДДАТЛИ ЗАМОНДА ШУКР 
КАМАЙДИ, САБР, ТОҚАТ КАМАЙДИ. ЯШАШ 
ОСОНЛАШДИ, ЛЕКИН БУРЧНИ УНУТИШ ОРТДИ. 
ШОШҚАЛОҚ ДУНЁ БИЗНИ ВАСВАСАГА СОЛИБ 
ҚЎЙМОҚДА. ТОШКЕНТ ШАҲАР БОШ ИМОМ-ХАТИБИ 
РАҲМАТУЛЛОҲ ҚОРИ САЙФУДДИНОВГА АЙРИМ 
САВОЛЛАР БИЛАН МУРОЖААТ ЭТДИК.

» БУГУНГИ 
КУНДА ИСРОФ 
МАСАЛАСИ ФАҚАТ 
БИЗДА ЭМАС, 
БУТУН ДУНЁДА 
КЎНДАЛАНГ 
БЎЛИБ, БАЪЗИ 
НЕЪМАТЛАР 
БЎЙИЧА ГЛОБАЛ 
МУАММОГА, ЯЪНИ 
ОЛАМШУМУЛ 
МАСАЛАГА 
АЙЛАНИБ ҚОЛДИ. 

“Демократлаштириш ва инсон ҳу-
қуқлари” журналининг шу йилги 2-сони 
ушбу долзарб мавзу – Янги Ўзбекистонда 
хотин-қизларнинг ҳуқуқлари, эркинлик-
лари ва қонуний манфаатларини таъмин-
лаш борасида кейинги йилларда амалга 
оширилаётган кенг кўламли қонунчилик, 
ижтимоий-иқтисодий ва маданий ислоҳот-
ларга бағишланган.

Ўзбекистон Республикаси Олий Маж-
лиси Сенатининг Раиси Т.Нарбаеванинг 
мақоласида мамлакатимизда халқчил ва 
инсонпарвар давлатни такомиллаштириш-
нинг натижалари ва истиқболли режалари 
баён этилган.

“Аёлларимизнинг қонуний ҳуқуқ ва 
манфаатлари” рукни остида Ўзбекистон 
Республикаси Бош вазирининг ўринбоса-
ри, Оила ва хотин-қизлар давлат қўми-
тасининг раиси З.Маҳкамова, Бандлик ва 
меҳнат муносабатлари вазири Н.Ҳусанов, 
Тошкент давлат иқтисодиёт университети 
проректори, иқтисод фанлари доктори 
Г.Абдураҳмонова ва бошқаларнинг мақо-
лалари эълон қилинган.

Журналдан, шунингдек “Жамият ва 
ҳуқуқ”, “Халқаро ҳуқуқ ва Ўзбекистон таж-
рибаси” рукнлари остида таниқли олимлар 
– Қозон федерал ҳуқуқ университетининг 
профессори А.Абдулин, Адлия вазирли-
ги Ҳуқуқшунослар малакасини ошириш 
маркази профессори Л.Саидова, Фанлар 
академияси Давлат ва ҳуқуқ институти 
ходими Ҳ.Юнусов ва бошқаларнинг илмий 
мақолалари ўрин эгаллаган.

“ХОТИН-ҚИЗЛАРИ 
ҚАДР ТОПГАН ЮРТ”

“Ўзчармсаноат” уюшмаси Бошқарув 
йиғилишининг қарорига мувофиқ  2022 йилнинг 
29 июнь куни соат 15:00 да “Ўзчармсаноат” 
уюшмаси аъзоларининг навбатдаги умумий 
йиғилиши Тошкент шаҳри, “Ўзчармсаноат” 
уюшмаси биносининг мажлислар залида 
(манзил: Тошкент шаҳри, Мустақиллик шоҳ 
кўчаси, 109-уй) ўтказилади. Иштирокчилар 
умумий йиғилишда Қорақалпоғистон 
Республикасининг Нукус шаҳридан ва барча 
вилоятлар марказларидан видео конференц 
алоқа (ВКА) тизимига уланган ҳолда ҳам 
иштирок этишлари мумкин. 

Умумий йиғилишнинг кун тартиби:
1. Саноқ комиссияси аъзолари сони ва шахсий 

таркибини тасдиқлаш.
2. Уюшма аъзоларининг умумий йиғилишда 

йиғилиш ўтказиладиган жойга шахсан келиш ёки 
видео конференц алоқа (ВКА) тизимига уланган 
ҳолда иштирок этиши мумкинлигини маъқуллаш 
тўғрисида.

3. Ўзбекистон Республикаси Президентининг 
“Чарм-пойабзал ва мўйначилик соҳаларида 
тайёр маҳсулотлар ишлаб чиқаришни 
қўллаб-қувватлашга доир қўшимча 
чора-тадбирлар тўғрисида” 2022 йил 26 
февралдаги ПҚ-143-сон  қарори ижросини 
ташкил этиш тўғрисида.

4. 2022 йилда соҳага инвестицияларни 
жалб қилишни янада кенгайтириш, Ҳукумат 
томонидан белгиланган экспорт кўрсаткичлари 
ижросини таъминлаш ва ишлаб чиқаришни 
маҳаллийлаштиришни кучайтириш тўғрисида.

5. Уюшма ижро этувчи аппаратининг ҳамда 
Чарм-пойабзал соҳасини ривожлантириш ва 
қўллаб-қувватлаш жамғармасининг 2021 йил 
учун йиллик ҳисоботларини кўриб чиқиш ва 
маъқуллаш.

6. Уюшма ижро этувчи аппаратининг ҳамда 

Чарм-пойабзал соҳасини ривожлантириш ва 
қўллаб-қувватлаш жамғармасининг 2022 йил 
учун харажатлар сметасини кўриб чиқиш ва 
маъқуллаш.

7. “Ўзчармсаноат” уюшмасига аъзо корхона 
ва ташкилотларнинг тўлов интизомини 2021 
йилдаги ҳолати ва 2022 йилда тўлов интизомини 
янада мустаҳкамлаш тўғрисида.

8. “Ундирилиши умидсиз, деб ҳисобланган 
қарздорликларни ҳисобдан чиқариш тўғрисида 
низом” лойиҳасини кўриб чиқиш ва тасдиқлаш 
тўғрисида.

9. Уюшма Кенгаши аъзоларини сайлаш.
10. Уюшма бошқаруви аъзоларини тайинлаш.
11. Уюшма ижро этувчи аппарати тузилмасига 

киритилган ўзгартиш ва қўшимчаларни инобатга 
олган ҳолда ушбу тузилмани янгидан тасдиқлаш.

12. Уюшма аъзолигига қабул қилиш 
шартномасининг намунавий шаклларини янги 
таҳрирда тасдиқлаш.

Умумий йиғилишда иштирок этувчилардан ўз 
паспортларини Саноқ комиссияси аъзоларига 
кўрсатишлари, агар вакил иштирок этадиган 
бўлса ушбу вакил номига юридик шахс номидан 
йиғилишда иштирок этиш ҳуқуқини берувчи 
ўрнатилган тартибда расмийлаштирилган 
Ишончномани Уюшманинг +99893 399 00 44 
рақамли телеграмм канали орқали тақдим 
этишлари сўралади.

Йиғилиш иштирокчилари йиғилишга видео 
конференц алоқа (ВКА) тизимига уланиш орқали 
ёки йиғилиш ўтказиладиган жойга шахсан келиш 
орқали иштирок этишлари мумкин. 

Йиғилиш иштирокчилари 2022 йил 29 июнь 
куни соат 14-00дан 15-00 гача рўйхатга 
олинади.

Қўшимча маълумот олиш учун телефон: 
71 207 95 55 (ички 160).

«ЎЗЧАРМСАНОАТ» УЮШМАСИ АЪЗОЛАРИ БЎЛГАН
корхоналар раҳбарлари диққатига!

Ўзбекистон Халқ демократик партияси 
Марказий Кенгаши партия рамзи 
туширилган 15 дона аёллар қўл 

соатларини тайёрлатиш ва харид қилиш 
бўйича танлов эълон қилади.

Тижорат таклифлари қуйидаги манзиллар-
да қабул қилинади: 100029, Тошкент шаҳри, 
Мустақиллик майдони, 5/3.

Танлов савдоларида қатнашиш истагини бил-
дирган корхона ва ташкилотлардан 2022 йил 5 
июлга қадар тижорат таклифлари қабул қилинади.

Маълумот учун телефон рақами:
(71) 239-83-12

Бугунги кунда автомобиль йўллари 
ва шаҳар кўчаларида ҳаракат миқдори 
тобора ортиб бормоқда. Транспорт во-
ситалари билан боғлиқ ҳодисалар на-
тижасида давлат, жамият ва шахс ман-
фаатларига моддий зарар етказилиши, 
фуқаролар ҳуқуқ ва эркинликларининг 
поймол этилиши, мулкий ҳамда бошқа 
зарарлар келиб чиқиши одатий ҳолга 
айланиб бормоқда. Айрим ҳолларда 
мазкур турдаги жиноятларнинг содир 
этилиши одамлар ўлимига сабаб бў-
лаётгани ачинарли.

Йўлларда автотранспорт воситаларининг 
хавф-хатарсиз ҳаракат қилиши ва ҳар қан-
дай ҳайдовчига транспорт воситаларини 
бошқаришда салбий таъсир кўрсатадиган 
омилларни бартараф этиш ҳозирги кунда 
долзарб масалага айланиб бормоқда. Шу 
сабабли, йўл ҳаракати қоидаларига доимий 
ўзгартиришлар киритиб бориляпти. Хусусан, 
тегишли қарорга асосан май ойидан бошлаб 
аҳоли пунктларида транспорт воситалари 
тезлигини соатига 70 километрдан, мактаб 
ва мактабгача таълим ташкилотлари атро-
фидаги йўлларда 300 метргача бўлган масо-
фада 30 километрдан, турар жой даҳалари 
ва ёндош ҳудудларда (уй-жой бинолари 
орасидаги ер участкасида) эса соатига 20 
километрдан оширмасдан ҳаракатланишга 
рухсат этилди.

Йўл ҳаракати хавфсизлигини таъминлаш 
соҳасидаги республика комиссиясининг қа-
рори асосида Тошкент ва Нукус шаҳарлари 
ҳамда вилоятлар марказларидаги серқат-
нов ва аҳоли гавжум ҳудудларда транспорт 
воситаларининг юқори тезлиги соатига 60 
километр этиб белгиланиши мумкинлиги 
кўрсатилган.

Енгил автомобиллар уларнинг том қисмига 
ўрнатилган юкхонадаги юкнинг баландлиги 1 
метр ва узунлиги автомобилнинг габаритидан 
0,5 метрдан ошмаган тақдирда юк ташиш-
лари мумкин бўлади. Юк автомобиллари, 
белгиланган айрим истиснолардан ташқари 
барча ҳолатларда, йўлнинг фақат ўнг қатнов 
қисмидан ҳаракатланиши шарт. Транспорт 
воситаларининг қайрилиб олиш жойларида 
ва унга 30 метр етмасдан ёки ўтиб тўхташ 
таъқиқланади.

Шунингдек, сутканинг қоронғи вақтида ва 
етарлича кўринмайдиган шароитда велоси-
пед йўлкаси бўлмаган ҳолда йўлнинг қатнов 
қисмида ҳаракатланаётган велосипед ҳай-
довчилари нур қайтаргичли камзул ёки нур 
қайтарувчи белгилар бўлган устки кийимда 
бўлиши ва улар бошқа ҳайдовчиларга кўри-
ниши мақсадга мувофиқ. 

Йўл ҳаракати қоидаларига риоя қилиш ав-
тотранспорт ҳодисаларининг олдини олишга  
хизмат қилади. Албатта, ҳар бир ҳайдовчи 
соҳага оид янгиликлар ва қонунчиликдаги 
ўзгаришлар билан танишиб бориши зарур. 
Зеро, қонунни билмаслик жавобгарликдан 
озод қилмайди.

Жасур ХУДОЁРОВ,
Тошкент шаҳар адлия бошқармаси 

бўлим бошлиғи.

ЙЎЛ ҲАРАКАТИ 
ҚОИДАЛАРИГА 
ҚАНДАЙ 
ЯНГИЛИКЛАР 
КИРИТИЛМОҚДА?

Ўзбекистон футбол 
ассоциацияси президенти 
Абдусалом Азизов кеча терма 
жамоа мураббийлари ва 
ЎФА вакиллари иштирокида 
йиғилиш ўтказди.

Йиғилиш аввалида, ЎФА президенти 
Осиё кубогини ўтказишда катта ёрдам 
бергани учун Тошкент ва Қашқадарё 
вилояти футбол ассоциациялари ва 
уларнинг президентлари, шунингдек, 
«Пахтакор», «Бунёдкор» ва «Насаф» 
жамоаларига миннатдорлик билдирди. 
Ундан ташқари, Ўзбекистон миллий 
терма жамоаси ўйинларини ҳам юқори 
даражада ўтказган Наманган вилояти 
вакилларига ҳам алоҳида ташаккур 
айтилди.

«Замонавий футболга етиб 

олишимиз учун ҳали кўп иш 
қилишимиз кераклигини англаб 
етдик. Осиё кубогида иккинчи ўринни 
олганимиздан ҳаволанишимиз керак 
эмас. Камчиликлар ҳам кўринди. 
Олдимизда 17 ва 20 ёшли футболчилар 
иштирокида жиддий мусобақа турибди. 
Сизлардан ҳам Кападзенинг жамоасига 
ўхшаб мана шундай сифатли ўйин 
кўрсатишларингизни сўрайман. Умид 
қиламанки, жамоалар таркибидан 
фақат истеъдодли футболчиларгина 
жой олишади», — деди Абдусалом 
Азизов.

Йиғилган мутахассислардан кейинги 
фаолият ҳақида фикр сўралганида, 
термамиз бош мураббийи Сречко 
Катанес бош жамоанинг кейинги 
ўйинларига бўлган муносабатни янада 

ошириш кераклигини айтди. 
Шунингдек, Олимпия терма жамоамиз 

бош мураббийи Темур Кападзе ҳам 
Осиё кубогидаги камчиликлардан 
тўғри хулоса чиқарилиши ҳақида фикр 
билдирди. 

«Олдимизда катта мақсад бор. 
Бугунги кунда Олимпия терма жамоаси 
учун яратилган шароит учун раҳмат 
айтган ҳолда, ўз камчиликларимиздан 
тўғри хулоса чиқариб, бундан ҳам кучли 
бўлишга ҳаракат қиламиз», — деди 
Темур Кападзе.

Мураббийлар фикрини эшитган 
Абдусалом Азизов мухлислар 
масаласига ҳам тўхталди. Ишқибозлар 
жамоаларимиз қанчалик ишончли 
ўйин кўрсатса, стадионларни 
тўлдириб ўтиришларини айтиб 
ўтди. Бундан ташқари, энди 
уларнинг ҳурматини жойига қўйган 
ҳолда, масъулият билан ёндашиш 
кераклигини маълум қилди. 

Шунингдек, ЎФА раҳбари 
ассоциациянинг халқаро бўлимидан 
терма жамоа учун яхши савиядаги 
кучли рақибларни топиш кераклигини 
алоҳида таъкидлади. «Биз доим бир 
хил рақиблар билан ўйнаймиз. Кейинги 
рақибларимиз терма жамоамиздан 
кучли бўлиши керак. Шунда биз 
сифатга эришамиз, илтимос, ўз 
вазифангизга масъулият билан 
ёндашинг!» — деди Абдусалом Азизов 
сўзининг охирида. 

Йиғилишда ЎФА ходимларининг 
керакли ҳисоботлари тингланиб, бошқа 
қатор масалалар муҳокама қилинди.

Жамшидбек АМИРОВ.

ÞÒÓ¯ËÀÐ ÞÒÓ¯ËÀÐ 
ÝÚÒÈÐÎÔ ÝÒÈËÄÈ,ÝÚÒÈÐÎÔ ÝÒÈËÄÈ,

«Туронбанк» АТБ акциядорларининг 
навбатдаги йиллик умумий 

йиғилиши кун тартибига ўзгартириш 
киритиш тўғрисида 

«Ўзбекистон овози» газетасининг 2022 йил 
8 июндаги 23 (32717) – сонида «Туронбанк» 
акциядорлик тижорат банки Кенгашининг 2022 
йил 7 июндаги К-47-сонли қарори билан тас-
диқланган банк акциядорларининг навбатдаги 
йиллик умумий йиғилиши кун тартибининг 
8-масаласи Банк Кенгашининг 2022 йил 17 
июндаги К-51/1-сонли қарорига асосан қуйи-
даги таҳрирда ўзгартирилсин.

“8. Банкнинг 2021 йил якунлари бўйича 
олинган соф фойдасини тақсимлаш тартибини 
тасдиқлаш ҳамда банкнинг имтиёзли акцияла-
рига дивиденд тўлаш.“

Тошкент шаҳри Чилонзор туманидаги 
178-сонли умумтаълим мактаби томонидан 2013 
йилда Мўминива Зарина Йўлдошевна номига 
берилган № 6258548 рақамли шаҳодатнома 
йўқолганлиги сабабли 

БЕКОР ҚИЛИНАДИ.

Тошкент давлат юридик университети 
(аввалги Тошкент давлат  юридик институ-
ти) томонидан 2006 йилда Мухторов Алишер 
 Мухаммадиевич номига берилган В № 017770 
рақамли диплом йўқолгани сабабли 

БЕКОР ҚИЛИНАДИ.

ЭЪЛОН

ÊÀÌ×ÈËÈÊËÀÐ ÊÀÌ×ÈËÈÊËÀÐ 
ÄÀÍÃÀË ÄÀÍÃÀË 
ÀÉÒÈËÄÈÀÉÒÈËÄÈ

Гулчеҳра САЪДУЛЛАЕВА,
Ўзбекистонда хизмат кўрсат-

ган артист:
— Лутфулла ака ҳали ҳам қаёқ-

қадир хизмат сафарига кетган ва 
қайтиб келадигандек туюлади. 
Чунки ёшини, соғлиғини ҳисобга 
олмасдан доим сафарларда юрган. 
Тақдиримдан, Яратган эгамдан 
жуда ҳам миннатдорманки, шу ин-
сон билан умримни ўтказиш насиб 
қилганидан, 52 йил бирга бахтли 
яшаганимиздан. Бир умр суянчиғим 
бўлгани ҳам муболаға эмас. Тўғри, 
қаноти қирқилгандек бўлиб қолдим. 
Лекин нолимайман, бахтли эдим, 
яхши фарзандлар, набиралар қолди 
у инсондан. Шукр қиламан, халқимиз 
севди, унутилмас хотиралар билан 
ёдга олади, вафотидан кейин ҳам-
дардлик билдирувчилар жуда-жуда 
кўп бўлди. Ҳали-ҳануз республика-
миз бўйлаб одамлар келиб туради. 
Лутфулла Саъдуллаевдек инсон би-
лан яшаганимдан бошим кўкка етди.

Сурункали касалликлари йўқ эди. 
Соппа-соғ турган инсон кутилмаган-
да кетиб қолди. Ўша воқеадан бироз 
олдин 10 кун стационарда даволаниб 
чиқди. Ўғлимизнинг туғилган куни 
эди. Одатга кўра, Сарварбек кел-
мади. Ўз туғилган кунида ҳам ишда 
эди. Отасига ўхшаб ишини биринчи 
ўринга қўяди болалари ҳам. Лекин 
Муқаддасхон фарзандлари билан 
келди. Ҳаммамиз бир стол атрофида 
ўтирдик. Меҳмонлар кетар чоғида 
ўзи шаҳдам қадамлар билан чиқиб 
кузатди. Набиралари билан хайр-
лашиб, гулларига қаради. Кичик 
набираларим ортидан “додажон, биз 
кетяпмиз”, деса “хайр болаларим, 
хайр”, деб жавоб қайтарди, лекин 
ҳеч уларга қарамади. Кичкинтойлар 
қайта-қайта чақирса ҳам ҳеч ортига 
қарамай қоронғулик томонга юриб 
кетди. Юрагим ғалати бўлди, аммо 
болаларга билдирмасликка ҳаракат 
қилдим. Уларни овутиб, кузатдим. Бу 
учрашув улар учун охиргиси бўлди...

Эртаси куни нима бўлганини бил-
маймиз, тўсатдан ўзини билмай қо-
либ, комага тушди ва шифохонанинг 
жонлантириш бўлимига ётқизилди. 
Бир ҳафтадан кейин эса жонсиз 
танасини олиб келишди. У кунни 
эслаш мен учун жуда ҳам оғир. Дунё 
кўзимга тор бўлиб кетди. Бундан 
икки йил олдин куёвимиз Фатҳулла-
хонни қўйдик. Ўшанда дадамиз “50 
кирган болам кетди, 80 кириб мен 
юрибман”, деб кўп куюнди. Ўз ўғли-
дек яхши кўрарди, жуда ҳам ёмон 
аҳволга тушди. 

Ўтганидан кейин ортидан келган-
лар фақат яхши гаплар билан ёдга 
олди. Мен ҳеч эътибор қилмаган 
эканман ёки мендан яширганми бил-
мадим. Жуда кўпчиликка яхшилик 
қилган экан. 

Мен фақат битта ҳолатни эслай-
ман. Ёшроқ пайтимизда театрга бир 
ёшгина йигит ишга келган ва бир 
машмаша сабабчиси бўлиб қолган. 
Лутфулла ака юугур-югурлар, илти-
мослар билан у инсонга ёрдам бер-
ган. Аммо бу яхшилик ўша ердаёқ 

унутилган чоғи, кейинчалик у йигит 
эсига тушса, салом берди, бўлмаса 
йўқ. Анчагина ўзини тутиб олди. Бу 
ҳақида Лутфулла акага гапирганим-
да “Қўявер. Яхшилик қил, сувга от. 
Балиқ билади, билмаса Холиқ била-
ди”, дерди доим. 

Яхшилик севар инсон эканини 
таъзияга келганларнинг оғзидан 
эшитганимда яна бир бор қойил қол-
дим. Шунданми балким, билмадим, 
улуғ кунларда, ер юзидаги шай-
тонлар кишанбанд этилган ойларда 
ҳаётдан кўз юмди. Бунда ҳам бир 
ҳикмат бордир. 

Умри давомида бирор марта 
чойхонага чиқмаган. Бўш қолиши 
биланоқ китоб ёзарди. Бешинчи 
китобини тугатиб, энди олтинчиси-
ни бошлаган эди. Охирги китобини 
“Кетмоқдаман”, деб номламоқчи эди. 
Афсус, насиб этмади. Жуда тез кетиб 
қолди.

— Ҳаётий тажрибаси бор ин-
сон сифатида қандай ҳақиқат-
ларни кашф этдингиз, уни қан-
дай таърифлайсиз?

— Ҳаётимнинг ҳар бир кунида 
Лутфулла акадан ўрганиб, ўрнак 
олиб яшадим. У инсоннинг яна бир 
жиҳати жуда ҳам ҳақиқатпарвар эди. 
Буни баъзан маъқуллаган бўлсам, 
гоҳида жуда қийинку бу қадар ҳа-
қиқатгўй бўлиш, дер эдим. Бошига 
қилич келса ҳам ҳамиша ҳақиқатни 
айтарди. Одамларнинг мавқеи, ман-
саби ёки ижтимоий ҳолатига қараб 
эмас, ҳақиқат нима эканига қараб 
гапирарди ва бу йўлда ҳеч кимни 
аямаган. 

Ҳозир эса юзингизга бошқача, 
ортингиздан бошқа гапирадиганлар, 
бир-бирини кўра олмаслик, ғайир-
лик каби жиҳатлар кўпайиб кетган. 
Бир кун ҳаммамиз бу дунёни ташлаб 
кетамиз. Буни атрофмизда бугун бор 
бўлиб, эртага йўқолиб қолаётган 
инсонлар мисолида кўрамиз, лекин 
сабоқ чиқармаймиз. Кўра олмаслик, 
бахиллик каби тушунчалар ич этини 
ейди кимларнингдир. Исроф ҳам, 
ношукрлик ҳам ана шулар сабаб 
юзага келади.

Шу жойда бир воқеа эсимга туш-
ди. Авваллари гастроль сафарларига 
кўп бориларди. Бир гал қаерга-
дир борганда коррупцияга 
йўл қўйилганми, таъ-
магирлик қилинган-
ми, хуллас, бу гап 
Лутфулла аканинг 
қулоғига етиб келган. 
Оддий актёр бўлса 
ҳам раҳбарларнинг 
бундай ишига, ноҳақ-
ликларга қараб турол-
масди. Одатга кўра, са-
фардан қайтганимиздан 
кейин жамоа йиғилиши 
чақирилди. Шунда биз 
ҳам бордик. Доим бирга 
юрардик. Қоровул хо-
насидан югуриб келди. 
“Жуда ҳам зарур экан сиз-
ни телефонга сўрашяпти”, 
деб қолди. Телефоннинг 
нариги томонидан ваҳимали 

хабар келди чоғи, “кимсан, ким бу 
ким, ўғлим қаердасан?” деди. Лекин 
жавоб келмади шекили, ранглари 
оқариб кетди. Мени ҳам ёнига олиб, 
учиб уйга кетди. Йўл-йўлакай укам-
ни чақирди. Мени уйда қолдириб, 
қаёққадир кетишди. Машинанинг 
сигналидан дарвозани очишга чиқ-
дим. Қарасам, иккаласи ҳам бир 
аҳволда турарди. Нима бўлганини 
тушунолмай мен ҳайронман. Шу 
пайтда ўғлим Сарварбекнинг қораси 
кўринди. Дадаси боласини кўриб 
йиғлаб юборди. Ўкраб йиғлади. Ота-
онасини мозорга қўйганда ҳам бу қа-
дар йиғламаган одамнинг кўз ёшла-
рини кўриб, ҳанг-манг эдим. Кейин 
билсам, ўша пайтдаги театр дирек-
тори ўринбосари қилган айбларини 
очиб ташлашидан қўрқиб, ўйин 
уюштирган экан. Ўз ўғлига тайинлаб, 
телефон қилдирган ва автоҳалокатга 
учраганини айттирган. Овозини ўз-
гартириб, ярим чала гапирган одам 
ўғлимиз Сарвар, деб ўйлаб жони 
ҳалак уни қидирган экан. Бу ҳақи-
қатпарварлиги учун “мукофот” эди. 
Кейинчалик буларнинг барчаси фош 
бўлди, лекин жуда ҳам ёмон хотира 
сифатида хотирамизда қолди. 

— Ҳаётингиз бир текисда кеч-
маган экан. Қийинчиликларни 
қандай енгар эдингиз?

— Биласизми, мен кўпроқ бувим-
нинг тарбиясида бўлганман. У киши 
ҳамиша сабр ҳақида, турмушнинг 
муштлари ҳақида гапирарди. Наси-
ҳат қиларди. Ҳаёт қийинчиликлари-
ни енгиш учун сабр кераклигини уқ-
тирарди. Аввало, ҳар бир ўтган кун 
учун шукр қилиб яшашни ўргатди. 
Бирор бир қийинчилик бўлса, бу ҳам 
ўткинчи экани, сабр қилиш зарур-
лигини ўргатди. Аслида ҳам умрни 
бир қушга қиёсласак, унинг икки 
қаноти сабр ва шукрдир. Сабр қил-
маса, яхши кунлар келиши қийин-
лашади. Шукр қилмаслик эса яхши 
кунларнинг борлигини унуттиради. 
Афсуски, бугун одамларда айнан шу 
жиҳатлар етишмаётгандек. 

Тўғри, мен ҳаммага ақл ўргатиш 
фикридан йироқман. Бундай ҳуқу-
қим ҳам йўқ. Лекин кўрган-кечир-

яхшиликка эришиб бўлмайди. Бахтга 
эришиб бўлмайди. Орзуларга эри-
шиб бўлмайди. Чунки сабрнинг ажри 
бор, мукофоти бор. Сабр ва шукр 
беиз кетмайди.

Ҳаёт йўллари бир текис эмас. 
Қоқилиб, йиқилиб, қайта туриб кета 
олиш учун ўзида куч топган одамги-
на мақсадига эришади. Бунинг учун 
эса яхши ва сизни тушунгувчи умр 
йўлдош, дўст керак.

Ҳаётимда моддий қийинчилик 
кўрмагандирман, балким бойликка 
ҳирс қўймаганимиз сабабли шундай 
туюлгандир. Кези келганда, одамлар 
“вой, ўша машҳур Зайнаб шуми, ҳам-
ма севган Алимардон Тўраевнинг ҳо-
латини қаранг”, деган пичир-пичир-
лар ҳам бўлган. Сабаби, биз жуда 
ҳам оддий эдик. Тўғри, озиқ-овқат-
дан камчилигимиз йўқ, лекин ҳаётга 
қарашимиз оддий эди, ишимизни 
севганмиз, яхши роль ижро этишни 
ҳаммадан муҳим, деб билганмиз. 
Бироқ маънавий зарбалар кўп эди. 
Уларни енгиш учун эса ёнимда ҳа-
миша тоғдек суянчиқ турган. 

— Биз билмаган яна қандай 
хусусиятлари ҳақида гапира 
оласиз?

— Гонорарларимиз яхши эди. 
Шундай бўлса ҳам кийим-кечакка, 
дабдабага, исрофгарчилик, олиф-
тагарчиликка берилмасдан оддий 
юрардик. Балким шу сабабданми  
Лутфулла ака 36, мен эса 26 ёши-
мизда укамни уйлантирганмиз. Отам 
эрта оламдан ўтгани боис укам ва 
синглимнинг мажбурияти менинг 
зиммамга тушган. Турмуш ўртоғим 
тақдиримнинг туҳфаси эди. Ўзи бош-
қош бўлиб, синглимни ҳам узатган-
миз. Ўшанда ҳам ўзимизга нимадир 
орттириш ҳақида ўйламаб-
миз. Кейинчалик фар-
зандларимиз тарбияси, 
уларнинг яхши ўқишига 
бор эътиборимизни қа-
ратганмиз.

Турмушга чиққа-
нимда 18 ёшда эдим. 
Кетма-кет икки фар-
зандли бўлдик. Ҳам 
институтда ўқийман. 
Бир томондан давлат 
имтиҳонлари, бошқа 
тарафдан келинлик, 
аёллик вазифалари, 
икки бола. Хуллас, 
бир куни роса қийналиб 
кетиб, йиғлаб юбордим. 
Ўқишни битириб олсам, ишла-
масликка қарор қилдим ва бу ҳақи-
да Лутфулла акага 

айтдим. Келинлик вазифаларимни 
ҳам тузукроқ бажара олмаётганим, 
аёл ва она сифатида ҳам асосий 
вақтимни оиламга ажратишим керак-
лигини тушунтирдим. Шунда у инсон 
“агар шундай ниятим бўлса, бошқа 
эркакларга ўхшаб уйланган кунимоқ 
уйга ўтказиб қўяр эдим. Лекин бунга 
менинг ҳаққим йўқ. Чунки сизнинг 
мухлисларингиз бор, керак бўлса 
мендан кўпроқ севишади. Улар мени 
қарғайди, сиздан ишингизни, орзу-
ларингизни олиб қўя олмайман”, деб 
жавоб берган. Шундан кейин ота-
оналаримизнинг кўмаги билан инс-
титутни ҳам битирдим, ишладим ҳам. 
Мени тушунган, қўллаб-қувватлаган 
турмуш ўртоғим ва қайнонамдан ҳа-
миша миннатдорман.

Орамиздан бирор гап қочиб, 
аразлашиб қолсак ҳам у киши жуда 
тез унутарди. “Ҳа, оғайни”, деб 
кўнглимни олишга уринарди. Ана 
шунда ҳамма хафагарчиликларни 
унутардим. Тўғри, эркак киши ои-
ланинг устуни, унинг сўзи қонун. 
Аммо бир инсон ҳамма вақт ҳақ ва 
бошқалар ноҳақ бўлмайди. Бамас-
лаҳат, келишган ҳолда қарор қабул 
қилиш зарур бўлган ҳолатлар ҳам 
бор. Бизнинг уйда ҳам Лутфулла 
аканинг сўзи икки бўлмасди. Бироқ 
бошқаларнинг хоҳиши ҳамда фикри 
ҳам инобатга олинган. Мени ҳамда 
болаларининг истаклари, орзула-
рини амалга ошириш учун бор кучи 
билан ҳаракат қилган.

Эркак ва аёл бир бутуннинг икки 
бўлаги. Улар қачонки, бир-бирини 
тушунса, қўллаб-қувватласа, ар-
доқласа ва севса ҳаёт гўзал бўлади. 
Ана шунда ҳар қандай қийинчилик-
ни енгиш мумкин. Аёл бу кимнинг 
бўйсунувчиси эмас, елкадоши, умр 
йўлдоши, фарзандларининг онаси, 
уйининг бекаси сифатида қаралмаса, 
ҳеч қачон у ерда бахт ҳукм сурмай-
ди. Мажбурият ва қўрқув билан бу 
ҳаётда яшаб бўлмайди. 

— Келинг, бироз ижод ҳақида 
гаплашсак. Ўша машҳур “Баҳор 
қайтмайди” хусусида, масалан. 
Нималари билан эсда қолган?

— Бу роль Лутфулла ака учун 
жуда қадрли эди. Айниқса, “Кетмоқ-
даман” саунтреки энг севимли қўши-
ғи бўлган, десам адашмайман. Ижро-
си ишонарли чиқиши учун тинимсиз 
меҳнат қиларди. Эрталаб 5 да туриб 
олиб репитиция қиларди. Қўшиқни 
эгасидан ўрганиб, швабрага пар-
даларни чизган. Лутфулла ака эса 
ўшалар асосида ўрганиб, қўшиқни 
худди ўзи айтаётгандек роль ижро 
этарди. Шу сабабли ҳам спектаклни 
одамлар севиб томоша қиларди. 

Орадан 40 йилга яқин вақт ўтса 
ҳам ушбу спектакль мазмунан ўз 
аҳамиятини йўқотмаган. Унинг тар-
биявий жиҳатлари жуда кўп. 

— Армонсиз инсон бўлмайди, 
дейишади. Сиз бунга қандай қа-
райсиз?

— Армоним, у инсон билан яна 
ҳам кўпроқ вақт ўтказа олмаганим-
да. Бирор жойга дам олишгами, саё-
ҳатгами чиқсак, уйда қолишни афзал 
билардим. Нега ёнида бўлмадим, 
дейман. Билганимда яна ҳам яхши-
роқ қарардим. Асло ва асло ёнидан 
айрилмас эдим. 

Зилола УБАЙДУЛЛАЕВА 
суҳбатлашди.

БИРИ “БАҲОР ҚАЙТМАЙДИ”ДА 
АЛИМАРДОН ТЎРАЕВ, БОШҚАСИ 
ЭСА “ЎТГАН КУНЛАР”ДА ЗАЙНАБ, 
“МЕҲРОБДАН ЧАЁН”ДА РАЪНО 
КАБИ ОБРАЗЛАРИ БИЛАН 
МУХЛИСЛАРГА ТАНИЛГАН, 
УЛАРНИНГ ҚАЛБИДАН ЖОЙ 
ОЛГАН САНЪАТКОРЛАР ОИЛАСИ 
ВАКИЛЛАРИ. ҲА, САЪДУЛЛАЕВЛАР 
ХОНАДОНИДА ҲАМИША ИЖОД, 
ЯНГИ РОЛЛАР, ТАСВИРГА ОЛИШ 
ЖАРАЁНЛАРИЮ РЕПИТИЦИЯЛАР 
БИЛАН БОҒЛИҚ ГАП-СЎЗЛАР 
БЎЛГАНИ ТАБИИЙ. БИРОҚ ҲАР БИР 
ОИЛАДА БЎЛГАНИДЕК, УЛАР ҲАМ 
ТУРМУШНИНГ МУШТЛАРИДАН, 
ҲАЁТНИНГ ПАСТУ БАЛАНДЛАРИДАН 
ЎТГАНИГА ШУБҲА ЙЎҚ. ГУЛЧЕҲРА 
САЪДУЛЛАЕВА БИЛАН СУҲБАТИМИЗ 
У ИНСОННИНГ “МЕН ҲАЁТИМДАН 
ЖУДА ҲАМ МАМНУНМАН”, ДЕГАН 
ГАПИ БИЛАН БОШЛАНДИ.

